
Деҳқонча ҳисоб-китоб қилсак, 
фермернинг  қуёш панеллари учун 
кетган пули кўпи  билан икки 
йилда  ўзини қоплаши мумкин.  
Бу қолган йигирма уч йилда 
фермер учун электр энергияси 
текин бўлади дегани эмасми?

Олий Мажлис 
Қонунчилик 
палатасидаги 
Тадбиркорлар ва 
ишбилармонлар 
ҳаракати – 
Ўзбекистон Либерал-
демократик партияси 
фракциясининг 
навбатдаги йиғилиши 
бўлиб ўтди. 2

БИЗГА ШУНДАЙ 
МОТИВАТОРЛАР КЕРАК! 

КАМОЛИДДИН ФЕРМЕР 
ҚАЛОВИНИ ТОПДИ!

ҲАЁТ ЧИРОҚЛАРИ

...Пойтахтимизнинг Учтепа 
туманида Жафар Исманов деган 
бир оддий депутат бор. Унинг ўзи 
сайланган ҳудудда олиб бораётган 
хайрли ишларини санаб берсак, 
ишонгиси келмайди одамнинг.

Юнон донишманди Диоген кундуз куни 
чироқ кўтариб юрган, ундан: “Нима 
излаб юрибсиз?” деб сўрашганида, “Одам 
излаяпман”, деган экан. Таниқли адиб, 
публицист Абдурасул Жумақулнинг 
“Кундузги чироқ” китобида яхши 
одамлар, самимий, содда, виждони, 
имони бутун одамлар “ҳаёт чироқлари” 
деб таърифланади.

Я Н Г И  Ҳ А Ё Т  У Ч У Н, Я Н Г И  Ў З Б Е К И С Т О Н  У Ч У Н !

УлуF ижодкорга 
муносиб ¸дгорликмуносиб ¸дгорлик

Тошкент шаҳрида 
миллий эстрада 

санъати асосчиси, 
Ўзбекистон 

халқ артисти 
Ботир Зокиров 

ҳайкали очилди. 
Шу муносабат 

билан ўтказилган 
тадбирда 

Президент Шавкат 
Мирзиёев иштирок 

этиб, санъат 
мухлисларини 

қизғин 
табриклади.

– Бугун ўзига 
хос санъат 

ва маданият 
байрами. Ушбу 

қувончли 
воқеа билан 

сиз азизларни, 
раҳматли Ботир 

Зокировнинг 
яқинлари ва 

мухлисларини, 
бутун халқимизни 

самимий 
муборакбод 

этаман, – деди 
Президент.

ЎЗБЕКИСТОН ДУНЁГА ҚЎЛ УЗАТДИ, 
ДУНЁ ЭСА ЎЗБЕКИСТОНГА ҚУЧОҚ ОЧДИ!

Олий Мажлис 
Қонунчилик палатасидаги 
Тадбиркорлар ва 
ишбилармонлар 
ҳаракати — Ўзбекистон 
Либерал-демократик 
партияси фракциясининг 
навбатдаги йиғилиши 
бўлиб ўтди.

Олий Мажлис 
Қонунчилик палатаси 
депутати, O‘zLiDeP 
фракцияси аъзоси 
Виктор Николаевич 
Пак саховатпешалик 
бобида кўпчилик 
депутатларга ибрат 
десак муболаға 
бўлмайди. 

...Боқимандаликми ё ношукрлик деймизми, ҳеч шундай бедаво хасталиклардан 
қутулолмаймиз. Яшириб нима қилдик: мавжуд муаммоларга оқилона ечим топиш ёки шу йўлда 
саъй-ҳаракат қилаётган инсонлардан ўрнак олиш ўрнига шовқин-сурон кўтаришга устамиз. 
Ижтимоий тармоқлар  электр таъминоти тизимида  мажбурий узилишлар ҳақида олдиндан 
берадиган огоҳлантиришларга қарши турли-туман ҳақорат, фисқу фасод ёғдиришлар, қуёш 
электр панеллари ўрнатиш орқали таъминотни яхшилашга  “сифатсиз панеллар кимларгадир 
мажбуран берилаётгани” ҳақидаги тўқима-ю тахминлар орқали  қарши чиқиш билан тўлиб-
тошганини кўрасиз. 

  / / / O‘zLiDeP ФРАКЦИЯСИДА

  / / / ДЕПУТАТНИНГ БИР КУНИ

  / / / XXI ASR ТАЖРИБАСИ

очиқлик ва ошкоралик 
таъминланиши лозим

ЖАРАЁН

Лекин айнан электр таъминотидаги муаммолар бугун 
вужудга келишининг асл сабаби, туб илдизлари қаерда, де-
ган саволга жавоб излашга оғринамиз. Бунинг асл сабаби 
юртимизда олиб борилаётган ислоҳотлар самарасида  кун-
да-кунора иш бошлаётган янгидан-янги корхоналар, йирик 
саноат мажмуалари, устига устак аҳоли сонининг ошиши 
ўлароқ одамлар янгича яшаш учун курашаётгани, яъни ҳар 
бир хонадонда электр ускуналари сони кўпайиб бораётга-
нини унутамиз. 

Эслайлик: Тахиатош иссиқлик электр станцияси иш 
бош лаган давр, яъни ўтган асрнинг 60-йилларида Хоразм-
нинг битта туманида кўпи билан иккита-учта корхона бўл-
ган. Ҳозир-чи?  Ҳатто энг митти туманда ҳам мингга яқин 
катта-ю кичик корхоналар ишлаб турибди. Ёки аҳолининг 
аксари 70-йиллар бошларига келиб телевизор харид қилган 
эди, десак, бугунги ёшларимиз ишонмайди. Турли русумда-
ги совиткич, музлатгич ва бошқа электр асбоблари яна йи-
гирма беш-ўттиз йиллардан сўнг истеъмолга кирган. Сўнгги 
йилларда эса жаҳоний андозадаги уй ҳаммомлари – “Арис-
тон”лар ҳар бир хонадонга кириб борди. Уйларни электр 
энергияси ёрдамида қиздириш –“иссиқ пол” усули  ҳам кенг 
ёйилмоқда. Охирги икки йилда электр қувватлаши орқали 

юрадиган автомобиль, мотоцикллар сони кескин ошди. 
Шўро замонларида бир ярим мингдан ортиқ сув чиқа-

риш насослари Хоразм майдонларини узлуксиз сув билан 
таъминлаган, улар асосан дизель ёқилғиси билан ишлаган 
бўлса, бугун вилоятда 32 мингдан ортиқ электр энергияси-
да ишлайдиган сув насослари бор. Яна ҳар икки одамнинг 
бирида қўл телефони, интернет тезкорлигини таъминлайди-
ган “Вай-фай” тизими, пластик карталардан пул ечишда бе-
миннат хизмат қилаётган банкоматлар... Буларнинг ҳамма-
си катта  ҳажмдаги электр энергиясини талаб қилади. 

Давлатимиз раҳбари ташаббуси билан барча ҳудудлар-
да электр таъминотини яхшилаш учун қуёш, иссиқлик ва сув 
ёрдамида электр ҳосил қиладиган катта-кичик станциялар 
жадал барпо қилиняпти. Икки йил олдин Янгиариқ туманида 
иш бошлаган газ билан ишлайдиган иссиқлик электр стан-
цияси вилоятдаги электр таъминотининг салкам қирқ фои-
зини қоплашга қодир.

...Ушбу маълумотларни бежиз келтирмадик. Хонқалик 
фермер Камолиддин Юсупов амалиётга татбиқ этаётган 
таж риба айнан юқорида келтирган муаммоларга тўлиқ ечим 
топиш йўлидаги чин маънодаги ҳаётий ҳаракатдир!

Қирқёп қишлоғида фаолият юритаётган “Тўтижон 
Бекметова” фермер хўжалиги 106 гектар майдонда деҳқон-
чилик қилади. Жорий йилда фермер 74 гектар майдонда 
пахта ва 32 гектарда буғдой етиштирмоқда. Бу майдонлар-
ни мунтазам сув билан таъминлаш учун фермер учта  сув 
чиқариш насослари ўрнатган. Ўтган йили фермер ишлатган 
электр энергияси учун 179 миллион сўм сарфлаганди. Бу 
дегани камида 50 тонна буғдой  ишлатилган электр учун ҳа-
вога учганини англатади. Ҳали бошқа харажатлар ҳақида 
айтмай турайлик!

Ана энди бу йилдан бошлаб, шу каттагина харажатлар 
фермернинг ёнига қоладиган ва ҳатто қўшимча даромад 
ҳам келтирадиган бўлиб турибди. 

Қандай қилиб дейсизми?
– Ўзимизча ҳисоб-китоб қилиб кўргач,  сув насосла-

рига электр энергияси етказиб берадиган қуёш панеллари 
ўрнатишга қарор қилдик, – дейди Камолиддин фермер. – 
“Amirbek sunny trade”  фирмаси дала бошига 75 кВт қувва-
тига эга қуёш панеллари ўрнатиб берди. Улар бу ускунанинг 
бенуқсон ишлаши учун 25 йил кафолат беришди ва яна бир 
йил бепул хизмат ҳам кўрсатишади. Қуёш панеллари учун 
бир қарич ҳам экин ери кетгани йўқ. Бетон солманинг бир 
томонига 110 та, бошқа томонига 20 та қуёш панеллари ўр-
натилди. Олдинлари мавсумда ҳар куни 600 кВт электр энер-
гияси ишлатардик. Баъзан, биласиз, таъминотда узилиш лар 
содир бўлганида қанчалаб вақтимизни кутиш билан ўтка-
зардик. Чанқаган экинлар эса кутиб ўтирмайди. Масалан, 
ғўза ниҳоли ўз вақтида сув берилмаса ҳосил нишоналарини 
тўкиб юбориши мумкин. Энди эса ихтиёр ўзимизда, хоҳла-
ган вақтида насосни ишлатамиз. Бу билан, биринчи навбат-
да ҳосил нобуд бўлишининг олди олинади. Вақтида суғорил-
ган буғдой ёки бошқа экинлар кўнгилдагидек ҳосил беради.

Қуёш панеллари ўрнатиш учун жами 300 миллион пул 
сарфланган. Кўпми? Бир қараганда шундай кўринади. Аммо 
фермер  шу вақтгача йилига 180 миллион сўм (айни пайтда 

яқиндан бошлаб электр нархи ошганини ҳам унутманг) маб-
лағни фақат электр энергияси учун сарфлаётганини ҳам 
инобатга олайлик.  Деҳқонча ҳисоб-китоб қилсак, фермер-
нинг  қуёш панеллари учун кетган пули кўпи  билан икки йил-
да  ўзини қоплаши мумкин. Бу қолган йигирма уч йилда фер-
мер учун электр энергияси текин бўлади дегани эмасми?

Фермер бўлса бизнинг жайдари хомчўтимизни эшитиб, 
мийиғида кулиб қўяди ва шундай эътироз билдиради:

– Биринчидан, бизлар сув насосларини йил ўн икки ой 
ишлатмаймиз. Қишда кўпи билан уч ҳафта ерлар шўри юви-
лади, баҳор ва ёз ойларида эса кўпроқ ишлатамиз. Ҳисоблаб 
кўрсак, уч кун насос ҳайдасак, яна уч кун дам оларкан. Қуёш 
панеллари эса “дам олиш”ни билишмайди – узлуксиз электр 
токи ишлаб чиқараверади. Ана шу ишлаб чиқарилган токни 
биз электр таъминоти идорасига сотамиз. Бу борада шарт-
нома тузиб, керакли ускуналарни ҳам ўрнатдик.

Демак, фермер сарфлаган харажатни бир йилда қоп-
ларкан. Зўр-а?

Ёнгинамизда фаолият юритаётган “Анвар-Акбар” фер-
мер хўжалиги раҳбари, “Ўзбекистонда хизмат кўрсатган 
пахтакор” Юсуфбой ака Рўзметов  гурунг орасида йилнинг 
дастлабки уч ойи, яъни деярли қиш мавсумида иккита сув 

насосига электр  истеъмоли учун 16 миллион сўм кетгани-
дан ёзғирувди: “Баҳор ва ёзда бу рақам икки-уч ҳисса ошиб 
кетади. Электр энергияси учун сарфлаётган маблағим даро-
мадимни йил сайин ўпириб бормоқда”.

Очиғини айтиш керак, бу аламли гаплар бошқа фер-
мерларга ҳам тегишли. Устига устак,  “Фермерлар жуда 
кўп электр токи истеъмол қиляпти”, дея ерлик аҳоли ҳам 
норозилик билдираётгани ҳақиқат.  Электр таъминотидаги 
мажбурий узилишлар, чекловларни ҳам айнан фермерларга 
тўнкашади. 

Яқинда Хоразм вилояти ҳокими Жўрабек Раҳимов 
Хонқа туманига келиб, Камолиддин Юсупов қўллаётган 
замонавий тажрибани ўрганди. Янгиликнинг “мусбат” то-
монлари кўплигини инобатга олиб, бу тажрибани бошқа 
фермерлар ҳам амалиётга айлантириши давр талаби экан-
лигини алоҳида қайд этди. Агарда Камолиддин яхши ният-
лар билан бошлаган тажриба кенг ёйилса, вилоятда электр 
таъминотида кескин ўзгаришлар содир бўлади. Бундан  на-
фақат фермер ё тадбиркорлар, балки жамоатчилик ҳам 
манфаатдор бўлиши аён.

Янги аср бошидаёқ  дунёнинг ривожланган давлатлари 
айнан шу муаммога ечим сифатида муқобил электр манба-
ларидан фойдаланишга ўтишни бошлашганди. Бизлар ис-
лоҳотларнинг сўнгги босқичида мазкур муаммо ечимини 
ҳал қилишга киришдик. Яна бир гап, қуёш панеллари оддий 
аҳоли ўртасида тезда оммалашиб кетмаётгани ҳам бор гап. 
Бунга мазкур усулни мутахассислар шу мавзуда кенг тарғи-
бот-ташвиқот ишларини бевосита амалий ишлар билан кенг 
оммага етказа олмаётгани сабаб бўлаётганини ҳам яшир-
маслик керак. 

...Катта қизимнинг куёви банкда ишлайди. Улар ўт-
ган йили уйларига қуёш панели ўрнатишган эди. Май ойи-
дан бошлаб электр энергияси нархлари ошгани, кимки 30 
апрелгача олдиндан пул тўласа электр энергияси учун  эски 
тарифда тўлаши мумкинлигини эшитгач, ҳисоб рақамимиз-
га 300 минг сўм ташлаб, қизимга ҳам бу борада эслатдим. 
Унинг жавоби мени ғоят ҳайратлантирди, ҳавасимни кел-
тирди: “Бизлар қиш ойларида ойига эллик минг сўмча тўла-
дик. Бошқа вақтлари бир сўм ҳам тўламаймиз, аксинча, ор-
тиқча ишлаб чиқарилган токни электр таъминоти идорасига 
сотяпмиз!”

Кўрдингизми, оддий бир хонадон мисолида ўзини 
оқлаётган тажрибанинг афзаллигини. Ана энди бу тежам-
корликни йилига юзта хонадонга етадиган ток ишлатадиган  
фермерга қиёсланг! 

Мана сизга муаммонинг оддий ечими қаерда? 
Шубҳамиз йўқки, яқин йилларда хонқалик бир фермер 

бошлаган замонавий тажриба оддий ҳодисага айланади ва  
тизимдан “муаммо” сўзи умуман  чиқариб ташланади! 

Ҳа, айтганча,  Юсуфбой ака Рўзметов кеча мендан 
хонқалик Камолиддин фермернинг телефон рақамини сўра-
ди. Демак, яна бир замондошимиз яқин кунларда қуёш па-
неллари ўрнатиб, далаларини  “сувтекин”га суғоради.

Рўзимбой ҲАСАН,
“ХХI asr” мухбири

КАМОЛИДДИН КАМОЛИДДИН 
ФЕРМЕР ФЕРМЕР 
ҚАЛОВИНИ ТОПДИҚАЛОВИНИ ТОПДИ
ЭНДИ ЭЛЕКТР 
ТАЪМИНОТИДА УМУМАН УЗИЛИШ БЎЛМАЙДИ

У ҳар йили бирор байрам-
ҳайит лардами ё касбий маросим-
лардами, хуллас, элнинг қувончли 
кунларида ўзининг таниш-қадрдон 
сайловчилари яшаётган Ўрта Чир-
чиқ туманига шошилади. Табиийки, 
ўзлари ишониб овоз берган, ким-
сан, парламент қуйи палатаси де-
путати билан юзма-юз мулоқотга 
ёшу қари таклиф этилади ва сами-
мий дил сўзлари янграйди. Қола-
верса, Виктор Пак деярли ҳар ойда 
ҳам анъанавий учрашувларни канда 
қилмайди.

Бу галги дийдорлашув Ўрта 
Чирчиқ тумани ҳокимлиги фаоллар 
залида бўлиб ўтди. Яна денг, айни 
“Халқаро оила куни” муносабати 
билан ташкил этилган хайрия  тад-

бири янада кўтаринки руҳда кечди.
Минбарга кўтарилган партия-

миз вакили Виктор Пак бугун юр-
тимизда оилалар фаровонлигини 
таъминлаш, уларни моддий ва маъ-
навий қўллаб-қувватлаш борасида 
олиб борилаётган хайрли ишлар 
хусусида тўхталаркан, оилалар-
нинг ҳар жиҳатдан мустаҳкамлиги, 
мамлакатнинг қудратини белгилов-
чи омиллардан бири эканлигини 
алоҳида таъкидлади. Шунингдек, 
мамлакатда етакчи сиёсий куч са-
налган O‘zLiDeP ҳам “Агар оила 
соғлом ва бахтли бўлса, бутун жа-
мият барқарор ва фаровон бўла-
ди” тамойилини амалга ошириш 
бўйича қилинаётган ишларга ҳами-
ша хайрихоҳ бўлаётганига урғу бе-

риб, кам таъминланган оилаларга 
далда бўлиш учун мақсадли ижти-
моий дастурларни амалга ошириш 
бўйича кенг кўламли чораларни 
қўллаб-қувватлашини билдирди. 

Байрамона ўтган хайрия тад-
бири доирасида  O‘zLiDeP фракци-
яси аъзоси Виктор Пак имконияти 
чекланган фуқароларга ногиронлик 
аравачалари, қўлтиқтаёқлар, ҳасса-
лар, юриш мосламалари, кам таъ-
минланган ва эҳтиёжманд оилалар 
вакилларига эса озиқ-овқат маҳсу-
лотларидан иборат ижтимоий па-
кетларни ҳадя қилди. 

Зуҳро МИРЗОҲАМДАМОВА, 
O‘zLiDeP Тошкент вилоят кенгаши 

бўлим мудири

ХУСУСИЙЛАШТИРИШ ХУСУСИЙЛАШТИРИШ 
ЖАРАЁНЛАРИ:ЖАРАЁНЛАРИ:

Депутатлар дастлаб Малайзия 
Бош вазири Анвар Иброҳимнинг 
мамлакатимизга расмий ташрифи-
нинг аҳамиятини атрофлича муҳо-
кама қилдилар.

Таъкидланганидек, сўнгги йил-
ларда икки мамлакат ўртасидаги 
алоқалар сезиларли даражада мус-
таҳкамланди. Томонлар халқаро 
ташкилотлар доирасида бир-би-
рини фаол қўллаб-қувватламоқда. 
Ўзаро манфаатли савдо-иқтисодий 
ва маданий-гуманитар алоқалар та-
раққий этяпти.

Малайзия Ўзбекистоннинг 
АСEАН давлатлари орасида муҳим 
савдо шериги бўлиб, биргина 2023 
йилда икки давлат ўртасидаги ўза-
ро товар айирбошлаш ҳажми 2017 
йилга нисбатан 3 баробар ошиб, 
190 миллион АҚШ долларини 
ташкил қилди. Мамлакатларимиз 
ўртасидаги савдо ва сармоявий 
алоқалар ҳам изчил ривожлан-
моқда.

Хусусан, малайзиялик инвес-
торларнинг нисбатан Ўзбекистон-
га қизиқиши ортиб бормоқда. Буни 
кимё, тўқимачилик, мебелсозлик, 
электротехника, молия ва туризм 
соҳаларида яқин ҳамкорлик йўл-

га қўйилгани мисолида ҳам кўриш 
мумкин.

Мунозаралар давомида депу-
татлар Малайзия Бош вазири Анвар 
Иброҳимнинг юртимизга ташрифи-
нинг аҳамиятига тўхталар экан, сўнг-
ги 16 йилда илк бор ўтказилаётган 
ушбу олий даражадаги ташриф икки 
томонлама муносабатлар тарихида 
янги давр очишини қайд этдилар.

—Ўзбекистон — Малайзия 
ҳамкорлиги кўп асрлик дўстлик ва 
ўзаро ишончга асосланади, — де-
ди Олий Мажлис Қонунчилик 
палатаси Спикери ўринбосари,  
O‘zLiDeP фракцияси раҳбари 
 Актам  Хаитов. — Айни вақтда юр-
тимизда Малайзия капитали ишти-
рокидаги 33 та корхона фаолият 
кўрсатяпти. Ўтган йил якунлари 
бўйича эса товар айир бошлаш ҳаж-
ми икки баравардан зиёдга ўсди. 
Мазкур ташриф Ўзбекистон — Ма-
лайзия ҳамкорлигини сиёсат, хавф-
сизлик, савдо-иқтисодий, инвести-
циявий, транспорт, атроф-муҳитни 
муҳофаза қилиш, таълим, иннова-
циялар, маданият ва халқ дипло-
матияси соҳаларида сезиларли да-
ражада фаоллаштиришга хизмат 
қилиши шубҳасиз.

Фракция йиғилишида “Давлат 
мулкини бошқариш соҳаси тако-
миллаштирилиши муносабати би-
лан Ўзбекистон Республикасининг 
айрим қонун ҳужжатларига ўзгар-
тириш ва қўшимчалар киритиш 
тўғрисида”ги қонун лойиҳаси ҳам 
обдан кўриб чиқилди.

Қайд этилганидек, мамлакати-
мизда давлат мулкини бошқариш 
соҳасидаги муносабатларни тар-

тибга солиш, қулай инвестиция-
вий муҳитни яратиш, иқтисодиётда 
давлат иштирокини қисқартириш, 
давлатга қарашли мулкларни хусу-
сийлаштириш орқали хусусий мулк-
чиликни кенгайтириш юзасидан 
тизимли ислоҳотлар амалга оши-
рилмоқда.

Таклиф этилаётган мазкур қонун 
лойиҳаси билан давлат мулкини гаров-
га қўйиш, баҳолаш ва оммавий савдо-
ларга чиқариш, давлатга қарашли объ-
ектларни “ноль” харид қиймати бўйича 
реализация қилиш тартибини бекор 
қилиш назарда тутилмоқда.

Шунингдек, давлат иштиро-
кидаги корхоналарнинг ҳомийлик-
ка сарфланадиган харажатларини, 
қимматли қоғозлар бозорини тар-
тибга солиш билан боғлиқ норма-
лар белгиланяпти.

Муҳокамалар давомида фрак-
ция аъзолари мазкур қонун лойи-
ҳасининг аҳамиятига тўхталиб, унда 
назарда тутилаётган айрим нор-
малар бўйича партиянинг мақсад 
ва вазифаларидан келиб чиқиб, 
ўз таклиф ва тавсияларини билди-
ришди. Лойиҳа юзасидан ўртага 
ташланган саволларга қонун ташаб-
бускорлари томонидан батафсил 
жавоблар олинди.

Депутатлар  ушбу қонун лойи-
ҳасининг қабул қилиниши хусусий-
лаштириш жараёнларининг очиқ ва 
ошкоралигини таъминлашга хизмат 
қилиниши инобатга олиб, уни маъ-
қулладилар.

Йиғилишда фракция вакола-
тига кирувчи бошқа масалалар ҳам 
кўриб чиқилди.

Мухбиримиз

ЎЗБЕКИСТОН ДУНЁГА ҚЎЛ УЗАТДИ, 
ДУНЁ ЭСА ЎЗБЕКИСТОНГА ҚУЧОҚ ОЧДИ!

...Дунё терак учига қурилган қуш уясидек қалқиб турибди. Турли туман кўринишдаги давлатлараро мураккаб 
зиддиятлар авж олмоқда. Одамзод келишмовчиликлар, талатўплар ичида яшамоқда. Бунинг устига, табиий 
ресурсларни ҳаддан зиёд ишлатиб юборганимиз оқибатида экология инқироз ёқасига келиб қолди. Глобал исиш, 
қурғоқчилик, чўлланиш, деградация ва санаб ҳисобига ета олмайдиган шундай муаммолар пайдо бўляптики, инсоният 
табиат олдида ўзи қилган гуноҳини оқлаш, ундан “кечирим” сўрашга мажбур бўлмоқда!

УЧИНЧИ ТОШКЕНТ ХАЛҚАРО ИНВЕСТИЦИЯ ФОРУМИДАН СЎНГГИ ЎЙЛАР

МУНОСАБАТ

Ана шундай зиддиятлар кучайиб бораёт-
ган бир пайтда Ўзбекистон дунёга қўл узатди, 
дунё эса унга қучоқ очди. Ҳар қандай муаммо 
ёки ўткир масала ечими ҳамкорлик, ҳамжиҳат-
лик, бир-бирини қўллаб-қувватлаш эканини 
мамлакатимиз дунёга намоён эта бошлади. 
Ўзингиз бир ўйлаб кўринг, бундан чамаси ет-
ти-саккиз йил олдин ҳатто ён қўшниларимиз 
билан муносабатларимиз ҳаминқадар эди. 
Ёки олди-берди, логистика, ўзаро савдо-со-
тиқ, борингки, қуда-андачилик, қариндошлик 
ришталарини боғлаш ҳам жуда азобу уқубат-
лар билан амалга ошириларди. Аслида Ўзбе-
кистоннинг дунёга қўл узатгани бу нафақат 
халқимиз юрагидаги иш бўлди, балки инвес-
торларни кўпроқ жалб этиш учун имконият 
эшикларини ланг очиб юборди.

Узоққа бормайлик, бундан уч йил олдин 
бўлиб ўтган Биринчи Тошкент халқаро инвес-
тиция форумини эслайлик. Ўшанда 56 давлат-
дан 2 мингдан зиёд йирик инвесторлар Тош-
кентга келган эди. Буни қарангки, 2023 йили 
ўтказилган форумда эса 70 давлатдан 2 500 
нафар иштирокчи қатнашди. 2024 йили эса бу 
рақам яна юксалди. Яъни 93 давлатдан 2 500 
нафардан зиёд йирик инвесторлар Ватанимиз 
пойтахтига қадам қўйди.

Айтинг, бу ниманинг далолати? Ўзбе-
кистон қайда-ю, АҚШ, Англия, Африка ёки 
Шарқий Осиё давлатлари қаёқда? Дунёнинг 
барча қитъаларидан Тошкент форумига йирик 
инвесторларнинг келаётгани, сармоя тика-
ётганининг сабаблари нимада деб ўйлайсиз? 
Менинг назаримда, бунинг биринчи сабаби 
юртимизда сармоядорлар учун қулай имкони-
ят, эмин-эркин фаолият юритиш учун бизнес 
муҳити яратилгани бўлса, иккинчи томондан 
минтақамиздаги тинчлик, хотиржамлик, десам 
сира муболаға қилмаган бўламан. Юртимизда 
Менделеев даврий жадвалида қайд этилган 
элементларнинг деярли ҳаммаси бор. Бу ҳам 

инвесторларни жалб қилаётгани аниқ. Аммо 
инвестор дегани ҳам анойи эмас. Еттимас, ке-
рак бўлса етмиш марта ўлчаб бир кесади. Ўз 
сармоясини киритаётганда мамлакатдаги си-
ёсий, иқтисодий ва ижтимоий аҳволни обдан 
ўрганади, таҳлил қилади. Бу нима учун керак 
дейсизми?

Инвестиция эртага изига қайтиши, даро-
мад келтириши керак. Шундай бўлгач, йирик 
инвесторлар мамлакатни ўрганар экан, ҳатто 
шу ерда яшовчи халқлар менталитетидан тор-
тиб, тарихий қадриятларигача ўрганади. Учин-
чи Тошкент халқаро инвестиция форумига 
келган йирик бизнесменлар халқимиз ҳаёти, 
турмуш тарзи, миллий қадрият ва урф-одат-
лари билан қизиққани бунга аниқ мисол бўла 
олади. Чунки бугунги замонавий инвестор 
фақат фойда олиб, жуфтакни ростлаш ҳақида 
эмас, ҳам ўзи, ҳам шу мамлакат фойда кўри-
шини, эртага унинг изидан яхши ном қолиши-
ни истайди. Бусиз инвестор ўз мақсад мудда-
осига эриша олмайди. Шундан бўлса керак, 
жорий йилда ўтказилган инвестиция форуми-
да 26 миллиард долларлик шартномалар им-
золанди. Бу айтишга осон. Шунча маблағ би-
ласизми, қанча янгиланиш ва ривожланишга 
асос бўлиб хизмат қилади. 

Ҳар галгидек, форумда давлат раҳбари 
даражасидаги ялпи мажлис, турли масала-
лар муҳокамасига бағишланган экспертлар-
нинг 50 дан ортиқ учрашувлари, жумладан, 
панель мунозаралари, давра суҳбатлари ва 
B2B музокаралар ўтказилди. Форумнинг ҳар 
бир иштирокчиси ҳамкорлар билан манфаат-
лар кесишадиган нуқталарини топишди, му-
айян инвестиция лойиҳаларини ўрганишди, 
ўнлаб йўналишларда рўй бераётган сўнгги 
тенденцияларни муҳокама этишди ва истиқ-
болли таклифларни қабул қилишди. Юқори-

да таъкид лаб ўтганимиздек, бу дунёнинг 
Ўзбекис тонга қучоқ очгани, юртимиз Марка-
зий Осиёнинг инвестиция марказига айланиб 
бораётганидан далолат. 

Президентимиз томонидан “Учинчи Тош-
кент халқаро инвестиция форуми ва Хорижий 
инвесторлар кенгашининг навбатдаги йиғи-
лиши доирасида эришилган келишувларнинг 
ижросини таъминлаш чора-тадбирлари тўғри-
сида”ги қарор қабул қилингани эса анжуман 
нуфузини янада оширди. Учинчи Тошкент 
халқаро инвестиция форуми ва Хорижий ин-
весторлар кенгашининг йиғилиши доирасида 
26 млрд АҚШ долларидан зиёд миқдорда-
ги инвестиция лойиҳаларини амалга ошириш 
бўйича келишувларга эришилди.

Ўзбекистон Республикаси Президен-
ти Шавкат Мирзиёев ўтган уч йил давомида 
мазкур форум икки ва кўп томонлама ҳам-
корликни кенгайтириш, энг долзарб муам-
моларни муҳокама қилиш, илғор ғоя ва ён-
дашувларни ишлаб чиқиш учун самарали 
мулоқот майдонига айланганини алоҳида 
таъкидлади. Бу эса мамлакатимизда ортга 
қайтмайдиган ислоҳотларга, ўзаро манфаат-
ли ҳамкорликни йўлга қўйишга бўлган улкан 
қизиқишдан далолат беради. Ислоҳотлар 
ортга қайтмайди деган фикр бу адолатли 
ҳақиқат. Халқимиз энди биздан ҳам, раҳба-
риятдан ҳам ислоҳотлар изчил ва давомли 
бўлишини кутишга ҳақли. 

Яна рақамларга қайтадиган бўлсак, бу 
йил форумда рекорд миқдордаги иштирокчи-
лар қатнашгани, делегат, жумладан, ҳукумат 
раҳбарлари, йирик компаниялар раҳбарлари 
ва БМТ, ЕТТБ, ОПЕК ва ШҲТ каби нуфузли 
халқаро ташкилотлар вакилларининг келгани 
бу йирик сармоявий анжуманга қизиқиш ортиб 
бораётганини кўрсатмоқда. Форум рақамли 
трансформация, транспорт-логистика йўна-
лишларини ривожлантириш, инфратузилма ва 

яшил иқтисодиёт каби истиқболли тармоқлар-
да ишбилармонлик алоқаларини ўрнатиш учун 
ноёб имконият яратди.

Ўзбекистоннинг сармоявий салоҳияти-
ни очиб бериш учун 40 дан ортиқ тадбирлар, 
жумладан, секциялар, давра суҳбатлари ва 
тақдимотлар ўтказилгани фикримизни тас-
диқлаб турибди. Форумнинг энг муҳим қисми 
хорижлик ҳамкорлар иштирокида бир қатор 
йирик лойиҳаларни ишга тушириш маросими 
ўтказилди. Бундан ташқари, форум доирасида 
Ўзбекистон Президенти ҳузуридаги Хорижий 
инвесторлар кенгашининг иккинчи ялпи маж-
лиси бўлиб ўтди.

Шарқ дунё тамаддунининг маркази эка-
нини Тошкент форуми яна бир бор исботлади. 
Чунки глобал миқёсдаги мураккаб ва таҳлика-
ли жараёнлар, ноаниқликлар дунё иқтисоди-
ётига жиддий путур етказаётгани ҳеч кимга 
сир эмас. Ана шу таҳликали вазиятнинг ўзи 
мамлакатларни бирлашишга, ўзаро ҳамкорлик 
қилишга ундамоқда. Ўзбекистон эса бу жиҳат-
дан дунёга намуна бўлмоқда. Давлатлар ўрта-
сидаги иқтисодий ҳамкорлик алоқаларининг 
мустаҳкамланиши ҳаётий заруратдир. Албат-
та, бунда Учинчи Тошкент халқаро инвести-
ция форумининг нечоғлик катта аҳамият касб 
этганини сўз билан таърифлаш қийин. Чунки 
мазкур форум йирик бизнесменлар ўртасида 
икки ва кўп томонлама ҳамкорликни кенгайти-
риш, энг долзарб муаммоларни муҳокама қи-
лиш, илғор ғоя ва ёндашувларни ишлаб чиқиш 
учун самарали мулоқот марказига айланди.

Дунёнинг энг йирик инвесторлари Тош-
кентда жам бўлиши замирида яна бир ҳақиқат 
ётибди. Бу мамлакатимизда янги таҳрирдаги 
Конституциямиз қабул қилингани билан чам-
барчас боғлиқ, десак янглишмаймиз. Чунки 
Бош Қомусимизда хусусий мулк дахлсизлиги, 

бозор муносабатларини ривожлантириш ва 
ҳалол рақобат учун шарт-шароит яратиш, тад-
биркорлар қонунчиликка мувофиқ ҳар қандай 
фаолиятни амалга оширишга ва ўз фаолияти 
йўналишларини мустақил равишда танлашга 
ҳақлилиги, банк операцияларининг, омонатла-
рининг ва ҳисобварақларининг сир тутилиши 
белгилаб қўйилган. Бу, албатта, дунё бизнес-
менларини ўз маблағларини Ўзбекистон учун 
тикишга муҳим омил бўлиб хизмат қилаётгани 
шубҳасиз.

Дунёда чуқур трансформация жараён-
лари кечаётган, товар ва хизматлар бўйича 
узвий ришталар издан чиққан, халқаро сав-
до-сотиқ пасайган, инвестиция оқимлари ка-
майган, иқлим офатлари кучайган шароитда 
йирик инвесторлар учун мулоқот қилиш, му-
аммоларга ечим топиш учун бир майдон керак 
эди. Тошкент форуми уларнинг жонига ора 
кирди. Президентимиз ҳам маърузада жаҳон 
иқтисодиётининг ўсиш суръатлари сўнгги уч 
йил давомида пасаяётганини кўрсатиб ўтди. 
Тўғридан-тўғри хорижий инвестициялар би-
лан боғлиқ тенденциялар ҳам кутилган умид-
ларни оқламаяпти. 2023 йили ривожланаётган 
давлатларга киритилган инвестициялар уму-
мий ҳажми 9 фоизга камайди. 

Давлатимиз раҳбари бугун жаҳонда ин-
весторлар учун мислсиз кураш кетаётганини 
қайд этиб, ҳеч бир мамлакат бу каби ўткир му-
аммоларни якка ҳолда ҳал эта олмаслигини 
айтди. Ўзаро ишонч ва ҳурмат руҳи, бир-бири-
ни қўллаб-қувватлаш тамойили узоқ муддатли 
ҳамкорликнинг мустаҳкам устуни бўлиб қола-
веришига алоҳида урғу берди. 

Президент таъкидлаганидек, мамлака-
тимизда инвестиция ва бизнес муҳити тубдан 
яхшиланмоқда. Бу борадаги тўсиқлар босқич-
ма-босқич бартараф этилмоқда. Ўзбекистонга 
маблағини тиккан ҳар бир сармоядор ўзини 
эркин ва ишончли ҳис қилиши учун барча им-

кониятлар яратилмоқда. Масалан, сўнгги йил-
ларда иқтисодиётимиз қарийб икки баробар 
ўсди. Савдо айланмаси кўрсаткичлари ошиб 
боряпти. Охирги йилларда мамлакатимизда 
60 миллиард доллардан зиёд хорижий инвес-
тициялар ўзлаштирилди. 2023 йили хорижий 
инвестициялар ҳажми қарийб икки баробар 
ошди. Яна шуни алоҳида эътироф этиш лозим-
ки, халқаро молия институтлари маблағла-
рини ижтимоий ва инфратузилма соҳаларига 
жалб қилишда муайян натижаларга эришил-
моқда.

Энди шу ўринда яна бир савол туғилиши 
табиий. Нега юртимизда бу масалага катта эъ-
тибор қаратилмоқда? Боиси шундаки, миллий 
иқтисодиётимизни кўтариш, техник ва тех-
нологик янгилаш, юқори барқарорлик ҳамда 
иқтисодий юксалишларга эришишда инвести-
циялар жалб қилишнинг аҳамияти жуда кат-
та. Ўзбекистоннинг инвесторларга ўз эшигини 
кенг очаётганининг боиси ҳам шунда. Маса-
лан, энергетика соҳасини олайлик. “ACWA 
Power”, “Masdar”, “Total Eren”, “Voltalia”, “Ҫalɩk” 
ва “Aksa”, кимё саноатида “Air Products”, 
“Indorama” ва “CAMCE”, тоғ-кон ва металлур-
гияда – “Orano” ва “DANIELI”, автомобилсоз-
лик ва электротехника йўналишларида “BYD”, 
“Kia” ва “Samsung”, қурилиш соҳасида “Коҫ” 
ва “KNAUF” каби дунёнинг етакчи компания-
лари ҳамда йирик брендлари билан 300 дан 
ортиқ инвестиция ва саноат лойиҳалари ишга 
туширилгани ва юз минглаб янги иш ўринлари 
яратилгани ана шу саъй-ҳаракатлар самараси, 
десак муболаға қилмаган бўламиз.

Форум доирасида дунёнинг илғор ком-
паниялари ҳисобланган “Linde”, “Orascom”, 
“DataVolt”, “Bonafarm”, “PASHA holding” ва 
бош қа шериклар иштирокида янги йирик 
лойиҳаларга старт берилгани эса оламшу-

мул воқеа бўлди. Бу лойиҳалар жонажон 
диёримизда иқтисодий юксалишларга қа-
нот бағишлайди. Натижада халқ турмуш 
фаровонлиги, ижтимоий-иқтисодий муам-
молар ўз-ўзидан бартараф этилади. Чунки 
юртимизда инвесторлар билан ҳамкорлик-
да амалга оширилаётган бундай истиқболли 
лойиҳалар яқин йилларда ижобий самараси-
ни беришига ишончимиз комил. 

Яна бир гап. Жаҳондаги манаман деган 
йирик инвесторларнинг Ўзбекистонга очиқ 
чеҳра, яхши ният билан кириб келиши юрти-
мизда олиб борилаётган очиқ, демократик 
ислоҳотларнинг ўзига хос меваси, десак си-
ра муболаға қилмаган бўламиз. Ахир ўзингиз 
бир ўйлаб кўринг, дунёда сиқилиб, бир чекка-
да номи чиқмай, ўз маҳсулотини дунёга сотол-
май юриш қайда-ю, 93 та мамлакатнинг 2 500 
дан зиёд чўнтагида сармояси бор бизнесмен-
лар билан ҳамкорлик қилиш қайда? Қолавер-
са, давлатимиз раҳбарининг узоқни кўзлаган 
оқилона сиёсати туфайли хорижий инвестор-
ларга дивиденд солиғидан имтиёзлар берил-
ди. Хусусийлаштириш жараёнининг ҳуқуқий 
асослари мустаҳкамланди ва хусусийлашти-
риш дастури янада кенгайтирилди. Муҳими, 
тадбиркорлар барқарорлиги рейтинги жорий 
қилинди, саноат зоналари инфратузилмаси 
ривожлантирилмоқда. Ерларни ажратишнинг 
шаффоф тизими жорий қилинди.

Кўряпсизми, бу каби имтиёз ва енгил-
ликлар юртимизда фаолият бошлаётган хо-
рижий инвесторлар фаолиятига ҳам ижобий 
таъсир ўтказади. Инвесторлар учун яна бир 
муҳим манба: охирги етти йилда олий таълим 
қамрови 9 фоиздан 42 фоизга ошди, олий ўқув 
юртлари сони 200 дан ортди. Ўзбекистонда 90 
дан ортиқ давлатлар учун визасиз режим жо-
рий этилди. Махсус иқтисодий зоналар фао-
лият муддатлари бўйича чекловлар ҳам бекор 
қилинади, хорижий сармоядорлар учун ер-
ларни ижарага бериш муддати 25 йилдан 49 
йилгача узайтирилади. Ахир бундай янгила-
нишлар қайси йирик инвесторнинг кўзини “ўй-
натмайди”, дейсиз.

Президентимиз бизнинг асосий мақса-
димиз – Ўзбекистонни хорижий инвесторлар 
учун ишончли ва узоқ муддатли ҳамкорга ай-
лантиришдир, деганида ана шундай имтиёз-
ларни кўпайтиришни назарда тутгани аниқ. 
Бинобарин, юртимизда бозор муносабат-
ларини ривожлантириш, инвесторларнинг 
ҳуқуқлари ишончли ҳимоя қилиниши, қулай 
инвестиция ва ишбилармонлик муҳитини яна-
да такомиллаштириш, ҳалол рақобат учун яна-
да кенг шарт-шароитлар яратиш, хусусий мулк 
дахлсизлиги ва суд тизимининг мустақилли-
гини таъминлаш йўлида улкан ишлар олиб бо-
рилмоқда. 

Она сайёрамиз қалқиб, титраб турибди 
бугун. Унинг дардини биз тингламасак, ким 
тинглайди? Дунёнинг йирик инвесторлари 
лойиҳаларида ҳам келажакда фарзандлари-
мизга мусаффо ҳаво, яшил табиат, соғлом за-
мин қолдиришдек эзгу мақсадлар мужассам. 
Буни улар билан суҳбат жараёнида бир неча 
бор гувоҳи бўлдик. Шу жиҳатдан бугун тили-
мизда “яшил энергетика”, “яшил иқтисодиёт”, 
“яшил саноат” каби иборалар тушмай қолди. 
Бунинг ўзига хос сабаблари бор. Мисол учун, 
ер ости захираларидан фойдаланиб, электр 
энергияси ишлаб чиқариш атроф-муҳитга қан-
чалик зарарли эканини бугун тушуниб етяп-
миз. Шу боис инвесторлар Ўзбекистонда қуёш 
ва шамол электр станцияларини қуришда фа-

оллик кўрсатишмоқда. Улар билан ҳамкор-
ликда “яшил” энергетика тармоғи самарадор-
лигини ошириш нафақат Ўзбекистон, балки 
бутун минтақамиз учун жуда долзарбдир. Бу 
борада мамлакатимизда 28 та лойиҳа устида 
иш олиб борилаётгани қувонарли. 2030 йил-
гача 20 гигаваттдан ортиқ қайта тикланувчи 
энергия қувватларини яратиш ва энергетика 
балансида унинг улушини 40 фоизга етказиш 
кўзда тутилган. Стратегик шериклар билан 
биргаликда йирик шамол ва қуёш электр стан-
циялари барпо қилинмоқда, “яшил водород” 
ишлаб чиқариш ишлари бошланди. Ўтган йил-
нинг ўзида 1,4 гигаватт қувватдаги йирик ша-
мол ва қуёш электр станциялари ишга туши-
рилди.

Форумда яна бир қувонарли воқеа рўй 
берди. Яъни қўшни Қирғизистон ва Тожикис-
тондаги гидроэлектр станцияларини бирга-
ликда қуриш лойиҳалари тақдимоти ўтказил-
ди. Ушбу лойиҳалар давлат-хусусий шериклик 
тамойили асосида амалга оширилаётганига 
эътибор қаратиб, мамлакатимиз раҳбари бар-
ча давлатлар етакчи компанияларини очиқ 
мулоқот ва амалий ҳамкорликка таклиф этди. 
Демак, форум доирасидаги лойиҳалар мин-
тақада муаммоларни ҳал қилишда ҳам муҳим 
аҳамият касб этмоқда. Бу эса қўшни давлат-
лар билан алоқаларимизни янада мустаҳкам-
лайди. 

Ўзбекистон Аллоҳнинг назари тушган туп-
роқ. Ер ости бойликларининг ўзи истиқболи 
порлоқ юрт эканидан далолат бериб туриб-
ди. Аммо биз бу табиий бойликлардан унумли 
фойдалана оляпмизми? Қайси маъданларнинг 
ҳали “кўзи” очилмаган, қайси минерал ресурс-
лар ўзлаштирилмасдан турибди? Бу борада 
форумда инвесторларни жалб қилиш юза-
сидан шартномалар имзолангани нур устига 
аъло нур бўлди. Ҳаммамизга маълумки, юр-
тимизда олтин, мис, вольфрам, кумуш, уран, 
30 дан ортиқ камёб металларнинг улкан захи-
ралари мавжуд ва халқаро тажриба асосида 
ишлаб чиқилган янги таҳрирдаги “Ер ости бой-
ликлари тўғрисида”ги қонуннинг қабул қили-
ниши ҳамкорликни ривожлантиришда муҳим 
асос бўлиб хизмат қилади.

Барибир ҳамкорлик яхши-да. Айниқса, 
қўшни давлатлар билан “ол товоғим, бер то-
воғим” каби қўшничиликнинг минг йиллик 
анъаналари қайта тиклангани бу янги тараққи-
ёт сари ташланган муҳим қадамдир. Яна бир 
мисол: хорижий шериклар билан биргаликда 
Хитой – Қирғизистон – Ўзбекистон ва Ўзбекис-
тон – Афғонистон – Покистон темир йўллари-
ни қуриш бўйича дастлабки ишлар бошлан-
гани қандай соз. Ушбу стратегик лойиҳалар 
минтақадаги геоиқтисодий вазиятни бутунлай 
ўзгартириб юборишини тасаввур қиляпсизми? 
Ахир Марказий Осиё Шимол ва Жануб, Шарқ 
ва Ғарб билан боғланадиган глобал транзит 
марказига айланса, бу имкониятларимизни 
янада кенгайтиради-ку! Шундай оламшумул 
лойиҳалар амалга оширилаётганидан  ҳар қан-
ча фахрлансак арзийди.

Фикримиз сўнгида Президентимизнинг 
“Инвестициялар бу – мамлакатимиз транс-
формациясининг локомотиви ва иқтисодий 
тараққиётимизнинг мустаҳкам драйверидир” 
деган ибратли сўзларини келтириб ўтмоқ-
чиман. Хулоса шуки, мамлакатимиз раҳбари 
раҳнамолигида Ўзбекистон дунё саҳнига янги 
қадам қўймоқда. Бу Янги Ўзбекистоннинг қут-
луғ қадамидир. Унинг шахдам ва ўктам бўли-
шини тилаб қоламиз.

Нодир ЖУМАЕВ,
Олий Мажлис Қонунчилик палатаси 

Саноат, қурилиш ва савдо масалалари қўмитаси  
раиси, иқтисодиёт фанлари доктори,

профессор

Ижодкор дейилганда кўпчилигимизнинг кўз 
ўнгимизда шоир-ёзувчи, санъат аҳли гавдаланади. 
Аслида ижодий фикрлаш, креативлик фақат 
санъат ёки адабиётга хос тушунча эмас. 
Жумладан, креатив фикрлаш ортидан Ал-
Хоразмий алгоритмларни, Томас Эдисон электр 
лампани ихтиро қилган бўлса, бугун Илон 
Маск Марсда мегаполис яратмоқда. Бу каби 
мисолларни яна кўплаб келтириш мумкин. 

ПАРТИЯ ҲАЁТИ

  / / / “ИШБИЛАРМОН АЁЛ – 2024”

O‘zLiDeP томонидан ўтказиб келинаётган “Ишбилармон аёл – 
2024” кўрик-танловининг маҳаллалардаги саралаш босқичларида 
иштирок этиш ниятида бўлган хотин-қизлар сони Қашқадарё 
вилоятида ҳам кун сайин кўпайиб бораётир. Уларнинг аксарияти 
кичик ишлаб чиқаришни йўлга қўйган, томорқасида иссиқхона 
хўжалиги ташкил этган, миллий ҳунармандчилик, каштачилик, 
гиламчиликни ривожлантириб, хотин-қизларнинг бандлигини 
таъминлашга интилаётган ишбилармон аёллардир.

Шаҳрисабз туманидаги сара-
лаш босқичида 21 та маҳаллада фа-
олият олиб бораётган тадбиркор, ҳу-
нарманд ва фермер аёллар иштирок 
этишди. Ойжамол Сатторова миллий 
каштачиликни ривожлантиришга ҳис-
са қўшиб келаётган фидойилардан 
бири. Унинг ўқув марказида 20 нафар 
хотин-қиз каштачилик билан шуғул-
ланаётган бўлса, 300 нафар ёшлар 
ҳунар ўрганишяпти.

Тўдамайдон маҳалласида яшов-
чи Лола Бойматова эса ўз хонадони-
да иссиқхона ташкил этиб, помидор 
ва бодринг етиштираётир. Бунинг 
устига, асаларичилик билан шуғулла-
ниб, ҳар йили 20-30 млн сўм даромад 
топмоқда. У етиштираётган “Шаҳри-
сабз асали” воҳа бозорларида хари-
доргир. Ўн нафар хотин-қизни дои-
мий иш билан таъминлаган.

Мадина Жўрақулованинг ти-
кувчилик цехида тўй либослари, 
аёллар ва болалар кийимлари тай-
ёрланиб, бозорга чиқарилади. Ўн 
нафар ишловчининг 5 нафари “Аёл-
лар дафтари”га кирган хотин-қизлар 
ҳисобланади.  “Ироқи каштачилик” 
мактабида ёшларга миллий каштачи-
лик сирлари ўргатилаётир. Тадбир-
кор Мадина Жумаева эса Қушқанот 
маҳалласида “Кеш камалаги” нодав-
лат мактабгача таълим ташкилоти 
ташкил этиб, 12 нафар хотин-қизни 
иш билан таъминлаган. Мазкур муас-
сасада 100 нафар кичкинтойлар тар-
бияланяпти.  

Қамаши туманидаги Қизилте-
па қишлоғида Дилрабо Ибрагимова 
томонидан ташкил этилган гиламчи-
лик цехи ўнлаб оилаларга даромад 
келтирмоқда. Боиси, яқин атрофда 
чорвачилик билан шуғулланаётган-
лар жун маҳсулотларини унга топши-
ришади. Тадбиркор аёл жунни қайта 
ишлаб, гилам, рўмол, пайпоқ ва бош-
қа кийим-кечак маҳсулотлари тай-
ёрлаяпти. Бугунги кунда бу ерда 15 
нафар хотин-қиз ишлайди.  Дилра-
бо келгусида хориждан жунни қай-
та ишлаб, ўттиздан ортиқ маҳсулот 
ишлаб чиқарадиган технология олиб 
келиш ҳаракатида. Мазкур лойиҳа 
амалиётга татбиқ этилгач, ишловчи-
лар сони 50 нафардан ошади. 

Кўкбулоқлик Сарвиноз Мама-
това бундан икки йил муқаддам ма-
тодан болалар ўйинчоқлари ишлаб 
чиқаришни йўлга қўйиб, тўрт нафар 
хотин-қизни иш билан таъминлаган 
эди. Айни пайтда 32 нафар аёллар 
меҳнат қилаётган корхонада ойи-
га эллик миллион сўмлик маҳсулот 
тайёрланаётир. Юмшоқ ўйинчоқлар 
сифатли ва хавфсиз бўлгани учун 

мижозлар сони кун сайин кўпайиб 
бормоқда.

Ғузор туман “Буюк карвон йўли” 
МФЙдаги ишбилармон, тадбиркор 
хотин-қизлар орасидан “Фарруҳбек 
Ғанишерович” хусусий фирмаси раҳ-
бари Тожи Туропова ғолиб деб топил-
ди. Тадбиркор аёл маҳалласидаги ўн 
нафар хотин-қизни иш билан таъмин-
лаган. Корхонада ўттизга яқин турда-
ги болалар ва хотин-қизлар кийимла-
ри ишлаб чиқарилмоқда. 

Косон тумани “Арабхона” ва 
“Машъал” МФЙларидаги саралаш 
тадбирида “Гулшан-Фарзона” ои-
лавий корхонаси раҳбари Гулшана 
Боборажабова, “Ривож текстиль” 
оилавий корхонаси раҳбари Лобар 
Қурбоновалар фаолиятига муносиб 
баҳо берилди. Лобар Қурбонованинг 
корхонасида “Аёллар дафтари”га ки-
ритилган  11 нафар кам таъминланган 
оила соҳибалари меҳнат қилишаётир. 
Бу ерда тайёрланаётган кийим-кечак 
маҳсулотлари ички бозорда ўз хари-
дорларини топган. Тадбиркор аёл ўз 
маҳсулотларини хорижга чиқариш 
борасида изланмоқда.     

 Деҳқонобод тумани “Бешбулоқ”, 
“Истиқлол” ва “Ўзбекистон” МФЙла-
ридаги ишбилармон, тадбиркор хо-
тин-қизлар фаолияти партия  туман 
кенгаши “Аёллар қаноти”  ишчи гу-
руҳ аъзолари томонидан ўрганилди. 
“Бешбулоқ” МФЙда фаолият юритиб 
келаётган Ҳаловат Холназарова “Ша-
хинабону” тикувчилик фирмаси таш-
кил этиб, хотин-қизлардан 13 нафари-
ни доимий, 50 нафарини мавсумий иш 
билан таъминлаган. Истиқлол маҳал-
ласида фаолият юритаётган Мавлу-
да Бекназарова 25 нафар аёлни иш 
билан банд этиб, миллий либослар, 

махсус кийим-кечаклар ишлаб чиқа-
риш, сотиш, гиламчилик  ва бошқа 
сервис йўналишлари бўйича аҳолига 
хизмат кўрсатади. Саралаш жараён-
ларида Кўкдала туманидан “Атиргул 
текстиль” оилавий корхонаси раҳба-
ри Малоҳат Ҳакимова, Қарши тума-
нидаги “Ертепа” МФЙда иссиқхона 
хўжалиги ташкил этган Ўғилой Эрга-
шева, Китоб тумани  “Денов” МФЙда 

яшовчи иссиқхоначи Дилноза Тоше-
ва, Шаҳрисабз шаҳридаги “Зингирон” 
МФЙда ҳунарманд Назира Файзулла-
ева, Қамаши туманидаги  Самарқанд 
маҳалласида “Шамшодбек-Муродбек 
сервис” ХК ишлаб чиқариш корпора-
цияси раҳбари Чарос Хўжаёровалар 
фаолияти алоҳида эътироф этилиб, 
улар кўрик-танловнинг шаҳар ва ту-
ман босқичларида қатнашадиган бў-
лишди.

– Воҳадаги ҳар бир маҳаллага 
кириб, партиямизнинг дастурий мақ-
садларини, мазкур танловнинг маз-
мун-моҳиятини кенг тарғиб қиляпмиз, 
– дейди O‘zLiDeP вилоят кенгаши аёл-
ларнинг сиёсий фаоллиги, жамиятда-
ги ўрни ва мавқеини ошириш бўлими 
мудири Зулхумор Шомаматова. – Қу-
вонарлиси шундаки, кейинги йиллар-
да Қашқадарёдаги тадбиркор аёллар 
томонидан янги-янги лойиҳалар ама-
лиётга татбиқ этилиб, хотин-қизлар-
нинг бандлиги ва фаровонлиги кун 
сайин ортиб бораётир. 

Тадбир асносида воҳа хо-
тин-қизларига  O‘zLiDeP ташаббуси 
билан  ишсиз, уйда ўтирган аёллар-
ни касб-ҳунарга ўргатиш, малакаси-
ни ошириш ҳамда доимий даромад 
манбаига эга бўлишига кўмакла-
шишда “Ишбилармон аёл” лойиҳаси-
нинг  аҳамияти тушунтириляпти. Бу 
жараёнда маҳаллалар кесимида тад-
биркорлик билан шуғулланаётган хо-
тин-қизларнинг фаолияти ўрганилиб, 
уларни қийнаб келаётган муаммолар-
нинг мақбул ечимлари юзасидан ҳам 
амалий тавсия ва ҳуқуқий маслаҳат-
лар берилмоқда. 

Сайфулла ИКРОМОВ,  
“ХХI asr” мухбири

Аҳолининг 
ижтимоий ҳимояга 
муҳтож қатламини 
қўллаб-қувватлаш 
борасида амалга 
оширилаётган 
саъй-ҳаракатлар 
ҳақида сўз кетганда, 
хитойликларнинг  
“Оч қолганга балиқ 
берсанг, уни бир кун 
тўйдирасан. Агар 
қармоқ бериб, балиқ 
овлашга ўргатсанг,  
бир умр очликдан 
қутқарасан” деган  
фалсафаси ёдга 
тушади.

  / / / O‘zLiDeP ДЕПУТАТИ

Шароф Рашидов туманида 242 
мингдан зиёд киши истиқомат қила-
ди. Бошқа жойларда бўлгани каби 
бу ерда ҳам камбағалликни қисқар-
тириш юзасидан белгиланаётган чо-
ра-тадбирларда одамларни касб-ҳу-
нарга ўқитиш асносида уларнинг 
бандлигини таъминлашга алоҳида 
эътибор қаратилаётир. Аҳамиятли 
томони, ушбу эзгу интилишларда 
O‘zLiDePдан сайланган депутатлар-
нинг  ўрни катта бўлмоқда.

Яқинда O‘zLiDeP Шароф Раши-
дов туман кенгаши раиси, маҳаллий 
кенгаш депутати ва тадбиркор Ша-
рофат Нориева  ташаббуси билан 
яна бир хайрли ишга қўл урилди.  
Маслакдошимиз ҳоким ёрдамчиси 
сифатида фаолият олиб бораётган  
“Олмачи”  маҳалласида “Агробанк” 
АТБ вилоят филиали билан ҳамкор-
ликда “Гулчи опа”  ўқув курси йўлга 
қўйди.

Турли ҳудудларда касб-ҳунарга 
йўналтирилган марказлар фаолият 
олиб бораётган бугунги кунда улар 
ёнига яна бир шундай муассаса қў-
шилса қўшилибди-да, дея юзаки 
ёндашсангиз адашасиз. Зотан, маз-
кур ўқув курси бошқалардан тубдан 
фарқ қилади.

Бу ерда хотин-қизларга то-
морқада,  шунингдек, қишлоқ хў-
жалиги ва чорвачилик  соҳаларида 
билим ва кўникмалар ҳосил қилиш-
ларига кўмаклашиш бош мақсад қи-
либ қўйилган.  Ўқув курсида 22 та 
йўналиш бўйича машғулотлар ўтка-
зиш режалаштирилган бўлиб, бир-
гина томорқачилик йўналишида, 
анъанавий сабзавот ва кўкат, гул 
етиштиришдан  тортиб,  қулупнай, 
қўзиқорин каби сердаромад санал-
ган ўндан ортиқ йўналишларда би-
лим ва кўникмалар берилмоқда.

Курсларга қатнаётганлар икки 
марта бепул иссиқ овқат билан таъ-
минланмоқда. Узоқ ҳудудлардан ке-
лаётганлар учун 80 ўринли ётоқхона 
ҳам ҳозирлаб қўйилган. Машғулот-

ларни ўтказишга нафақат туманда-
ги, балки вилоятдаги кўзга кўринган 
тадбиркорлар, ўз ишининг усталари 
жалб қилинмоқда.

Куннинг биринчи ярмида на-
зарий билимлар берилса, тушдан 
кейин маҳалла ҳудудида депутат 
кўмагида фаолияти йўлга қўйилган 
иссиқхоналар, гулчилик, кўчатчилик 
билан шуғулланаётган оилаларнинг 
тажрибаси ўрганилмоқда. Шу ўрин-
да таъкидлаб ўтиш лозимки, айнан 
Шарофат Нориева “Холмўминов 
Зоҳид”  кўп тармоқли фермер хў-
жалигига, “Гулчи опа томорқа хиз-
мати” МЧЖ кластерига раҳбарлик 
қилган ва кейинчалик маҳаллада 
ҳоким ёрдамчиси сифатида иш олиб 
борган чоғларида ҳудуддаги 100 на-
фарга яқин киши доимий иш ўрнига 
эга бўлган эди.

Ўқув курси айнан шу йўналишда 
амалга оширилган хайрли ишлар-
нинг узвий давоми бўлиб, 5 кунлик 
ўқув ва амалий машғулотлардан 
сўнг иштирокчиларга сертификат-
лар топширилмоқда.

Хайрли иш ва хушхабарнинг 
қаноти бўлади, дейишади. Нафақат 
туманда, балки вилоятда ҳам ном 
таратган партиямиз вакили томо-
нидан йўлга қўйилган  мазкур ўқув 
курсининг довруғи тезда ён-атроф-
га таралиб, бошқа туманлардан ҳам 
келаётган хотин-қизлар  сони тобо-
ра ошиб бормоқда.

Жумладан, Фориш туманидан 
келган 80 нафар хотин-қиз мазкур 
ўқув марказида ўзларини қизиқтир-
ган йўналишларда билим ва кўникма-
ларини оширишди. Уларнинг уюшган 
ҳолда келиб, машғулотларда қатна-
шишига бош-қош бўлаётган Фориш 
туман ҳокимининг ўринбосари – Ои-
ла ва хотин-қизлар бўлими бошлиғи 
Элнора Умматова ўз ҳудудларида 
ҳам ўқув курслари кўплигини, бироқ 
аксарият аёллар узоқ бўлса-да ай-
нан шу масканда сабоқ олишни маъ-
қул кўришаётганини айтиб ўтди.

Унинг таъкидлашича, мазкур 
ўқув марказида билим ва кўникма 
олган аёлларга, тижорат банклари 
томонидан 3 йўналишни ўз ичига 
олган энг ками 5 миллион сўмга-
ча бўлган молиявий хизмат пакет-
лари тақдим қилинар экан. Мисол 
учун, томорқасида иссиқхона қу-
риш истагида бўлганларга парран-
дачилик, чорвачилик ёки сердаро-
мад соҳалардан яна бирини йўлга 
қўйиш да амалий ёрдам берилиши 
катта гап. Бир-бирини тўлдириб 
борувчи бу соҳалар томорқачи-
нинг даромадини ошишига хизмат 
қилади, албатта.

Ўқув маркази фаолияти билан 
танишар эканмиз, навбатдаги гуруҳ-
га сертификатлар топшириш жараё-
нига гувоҳ бўлдик.

– Беш кун давомида анчагина 
билим ва кўникмалар олдик, – дей-
ди Шароф Рашидов туманидаги 
Бобур маҳалласида яшовчи Фотима 
Шодмонова. – Чунки “Бир маҳал-
ла  –  бир маҳсулот” тамойили асо-
сида биргаликда иш олиб борсак, 
иссиқхона қуришимиздан тортиб, 
экиладиган уруғликни етказиб бе-
риш, маҳсулотларни бозор нархи-
да сотиб олишгача  Шарофат опа-
мизнинг  ўзлари ҳомийлик асосида 
ёрдам берар экан. Бунинг учун бир 
йўналишда энг камида 10 нафар то-
морқачи фаолият олиб бориши ло-
зим экан. Биз ҳам ҳамфикр ўн дуго-
на бирлашиб, қулупнай етиштириш 
билан шуғулланмоқчимиз.

Дарвоқе, бу ҳам ўқув маскани-
нинг ўзига хос жиҳатларидан бири.  
Умуман олганда вилоят миқёсида 
бундай тез қанот ёзаётган ташаб-
бусларни кенг йўлга қўйган мазкур 
ўқув марказида жорий йил охирига-
ча икки минг нафар жиззахлик хо-
тин-қизларни касб-ҳунарга ўқитиш 
режалаштирилган. 

     
Баҳром МИРЗАҚОБИЛОВ,

“XXI asr” мухбири

ЖИЗЗАХДА 
БИР МАРКАЗ БОР...

Бизга шундай мотиваторлар керак! 

Воҳалик ФАОЛ 
АЁЛЛАР сараланяпти

Аслида, ташаббускор бўлишнинг биринчи шарти ўз 
касбига муҳаббатдир. Агар киши ўз ишини чин дилдан сев-
са, бажараётган юмушига ижодий ёндашишни бошлайди. 

Халқ депутатлари Учтепа туман кенгаши аъзоси Жа-
фар Исманов ҳам ана шундай жонкуяр, креатив фикрлов-
чи депутатлардан бири. У нафақат сайловчиларни, балки 
ўз ҳудудидаги аҳолини ҳам билим олишга, жамиятда фаол 
бўлиб, ўз иқтидорларини тўла намоён этишга мунтазам ун-
даб келади.

Табиатан куйинчак бўлган қаҳрамонимиз депутатлик 
фаолиятини Журжоний маҳалласидаги 2 200 квадрат метр 
йўлга янги асфальт қопламаси ётқизиш ташаббусини ўр-
тага ташлашдан бошлаган эди. Шундан сўнг, Маҳалла ва 
оилани қўллаб-қувватлаш бўлими билан ҳамкорликда 
“Давлатобод” маҳалла фуқаролар йиғини биносида хо-
тин-қизларни касб-ҳунарга ўқитиш маркази ташкил этил-
ди. Бундай хайрли ишларга бош-қош бўлиб юрган O‘zLiDeP 
вакили “Алишер Навоий ҳар бир хонадонга” акциясини 
уюштириб, маҳалладаги оилаларга буюк бобокалонимиз 
асарларидан ҳадя қилди.

Бундан ташқари, Жафар Исманов ортда қолган йил-
лар давомида “Меҳрли қўллар” хайрия жамоат ташкило-
ти ҳамда Маҳалла ва оилани қўллаб-қувватлаш бўлими 
масъул лари билан биргаликда Журжоний, Оқ мачит, Ни-
шабариқ, Бешқайрағоч, Дегрез, Бирлик ҳамда Боғобод 
маҳаллаларидаги “Аёллар дафтари”га киритилган хо-
тин-қизлар ҳолидан хабар олиб, уларнинг рўзғори учун 
керакли бўлган маҳсулотлар, дори-дармон воситаларини 
етказиб бердилар. 

Бу орада тиниб-тинчимас ноиб ўзи таълим олган 
193-умумтаълим мактабининг 15 нафар иқтидорли, фан 

олимпиадаларида фахрли ўринларни эгаллаган ва “Беш 
ташаббус олимпиадаси” доирасидаги тадбирларда фаол 
иштирок этган ўқувчиларга бир марталик стипендия  ва та-
шаккурномалар тарқатди.

Давлатобод маҳалласида “Тасвирий санъат” ва “Ди-
зайнерлик” тўгараклари ташкил этиш, тумандаги энг иқти-
дорли уч нафар битирувчига ўз ҳисобидан хориждаги 
нуфузли олий ўқув юртларида ўқишлари  учун молиявий 
ёрдам кўрсатиш ташаббуси билан чиқди.

Яна бир эътиборли жиҳати, у 2024 йил I чорак якуни 
билан “Энг намунали маҳалла раиси” номинацияси учун 
беш миллион сўмга тенг бир марталик мукофот таъсис эт-
ди. Етти кун давом этган овоз бериш жараёнида салкам 17 
мингдан ошиқ фуқаролар қатнашди. Ушбу танловда энг кўп 
овоз билан “Катта Чўпон ота” маҳалла фуқаролар йиғини 
раиси Зоирбек Соатов ғолибликни қўлга киритди. 

У кенг жамоатчиликни фаолликка ундаган ушбу ибрат-
ли танлов билан чекланиб қолмади. Уч миллион сўмлик му-
кофот эълон қилиб, Учтепа туманида 2024 йилнинг I чора-
гидаги “Энг намунали ҳоким ёрдамчиси”ни ҳам аниқлашга 
бел боғлади. 

Яқинда Ж.Исманов яна бир ажойиб ташаббусни ўрта-
га ташлади. “Энг намунали битирувчи” деб номланган ушбу 
танлов шартига кўра Учтепа туманидаги умумтаълим мак-
табларидан бир нафар номзод танлаб олинади. Мактабни 
қизил шаҳодатнома билан тамомлаган, камида учта тилни 
мукаммал биладиган, спорт йўналишида ютуқларга эриш-
ган ҳамда халқаро ва республика фан олимпиадаларида 
муваффақият қозонган, сиёсий уйғоқ ва фаол деб топилган 
ғолиб ўқувчига шахсан Жафар Исманов томонидан таъсис 
этилган 10 миллион сўм пул мукофоти топширилади.

– Очиғини айтайми сизга,  бир пайтлар айрим депутат-

ларни таниш у ёқда турсин, ўзини ҳам кўрмасдик, 
– дейди пойтахтимиздаги “Журжоний” маҳалла 
фуқаролар йиғини раиси Фурқат Ҳусанов. – Ҳо-
зир-чи, одамлар бутунлай ўзгарган, кимга овоз бе-
ряпти, қайси партиядан номзоди кўрсатилган, сай-
ловолди дастури халқчилми, ҳаммасига эътибор 
беришади. Энди Жафарбекнинг қилаётган савобли 
ишларидан ҳамма миннатдор. У ўзини кўрсатиш, 
мақтаниш ё миннат учун бундай амалларга қўл ур-
маяпти. Менимча бу йигитда одамларнинг меҳри, 
ишончини қозонишга мойиллик билан ҳамоҳанг 
туғма бир қобилиятми, энергиями, бор-да. Уни кўп 
кузатаман, қайси бир даврага, маҳалла-кўйга, хонадонга 
киришидан қатъи назар, дарров одамларнинг тилини то-
пиб олади, бирини тадбиркорликка, бирини касб-ҳунар 
ўрганишга, яна кимнидир томорқасидан унумли фойдала-
нишга қизиқтириб қўяди. 

Яна бир қизиқ жиҳати, унда ҳар қандай муаммога доим 
инновацион ечимлар тайёр туради. Ёшларни билим олиш-
га, “маҳалла еттилиги”ни янада фаол ишлашга чорлаши 
бир оддий сайловчи сифатида шахсан мени хурсанд қил-
моқда. Ўйлайманки, Ўзбекистондаги бошқа туман-шаҳар 
депутатларига Жафар Исманов амалга ошираётган ташаб-
бус ва тажрибаларни намуна қилиб кўрсатсак арзийди. 
Халқимизга, жамиятимизга ана шундай мотиватор-депу-
татлар керак! 

Дарҳақиқат, бугунги кун депутати маълум бир йўна-
лишда эмас, кўп жиҳатдан фаол бўлиши талаб этилаётгани 
сир эмас. Ҳудуддаги мавжуд имкониятлардан келиб чиқиб, 
қонунчиликка таклиф ва фикрлар бериш бир томон бўл-
са, аҳолининг муаммоларини ўрганиш, уларга самарали ва 
тезкор ечим топиш яна бир долзарб масаладир. 

Хулоса қилиб айтганда, давлат ва халқ ўртасида мус-
таҳкам кўприк бўлиш ҳар кимга ҳам насиб этавермайди. 
Айниқса, ҳамиша ўзига ишониб овоз берган сайловчилар 
орасида юриб, уларнинг қувонч-ташвишларига шерик бўл-
моқ ҳам саодатдир.

Абдулла ЧИМИРЗАЕВ,
“XXI asr” мухбири

КИТОБ – АҚЛ-ИДРОККА, ТАФАККУРГА 
КУЧ-ҚУВВАТ БЕРАДИГАН БЕМИСЛ МАНБА. 
ИНСОН ТАФАККУРИ ҲАМИША ФИКРДАН, 
ЯЪНИ КИТОБДАН ОЗИҚЛАНАДИ. ШУНДАЙ 
ТАЛАБ, ШУНДАЙ ЭҲТИЁЖ ТУФАЙЛИ БЎЛСА 
КЕРАК, ҲОЗИРГИ КУНДА БИР ЙИЛ, БИР 
ОЙДА ЭМАС, ҲАТТО ҲАР КУНИ КЎПЛАБ 
НАШРИЁТЛАР ТОМОНИДАН ЯНАЯМ КЎП 
КИТОБЛАР НАШР ЭТИЛАДИ. 

МУТОЛАА

чироқлари

Китоб ҳақида қизиқарли фактлар

Мавзу жиҳатидан ранг-баранг бўлган ушбу тўплам-
лар орасида бадиий-публицистик китоблар сони ва сал-
моғи кўп эмас. Чунки бу йўналишда асар ёзиш, матбуотда 
эълон қилиш, кейин китобга киритиш даражасида қайта 
кўриб чиқиш ҳамда китоб ҳолида нашр этиш, сўнг ўқув-
чига етказиб бериш ўз-ўзидан бўладиган иш эмас-да. Бу 
муаллифдан катта касбий ва ҳаётий тажриба, реал воқеа-
ларни фарқлаш, таққослаш ҳамда хулосалар чиқариш ма-
лакаси ва табиийки, бадиий истеъдод билан бирга ижти-
моий тафаккур бўлишини, жамиятимиз ҳаётида кечаётган 
ислоҳотлар, эврилишларни теран нигоҳ билан кузатишни, 
булардан ташқари ўзига хос ирода ҳамда сабр-тоқатни та-
лаб этади.

Ана шундай мезонларга жавоб берадиган салмоқли 
китоб қўлингизга тушганда, беихтиёр “Яхши китоб бўлиб-
ди”, дейсиз. Ғафур Ғулом номидаги нашриёт-матбаа ижо-
дий уйи томонидан таниқли публицист ва адиб Абдурасул 

Жумақулнинг  қайта нашр этилган “Кундузги чироқ” деб 
номланган китоби ана шундай самимий эътирофга ло-
йиқ десак муболаға бўлмайди. Бунгача ҳам муаллифнинг 
“Юракка сиғмаган гаплар”, “Осмон бешиги”, “Ишқ боғи”, 
“Йиллар ва йўллар” сингари шеърий ва публицистик китоб-
лари нашр этилган ва ўз ўқувчиларини топган эди. Эъти-
борли жиҳати шундаки, “Кундузги чироқ” тўпламида ўткир 
қалам соҳиби бўлган журналистнинг ижоди серқирра ва 
кўламдор эканини бор бўй-басти билан намоён этадиган 
публицистик мақолалар, суҳбат ҳамда интервьюлар, ада-
бий ўйлар, воқеий ҳикоя ва эсселар жамланган. Китобнинг 
қайта нашр этилиши ўқувчилар орасида етарлича эътибор 
топгани ва қўлма-қўл ўқилганидан, уни қайта нашр этиш-
га жамоатчилик орасида талаб ҳамда эҳтиёж борлигидан 
дарак беради. Шубҳасиз, бунисида тўпламга киритилган 
асарлар такрор сайқалланади, материаллар таҳрир қили-
нади, мақолалар яна пишитилади.

“Кундузги чироқ” китобига “Сўзбоши ўрнида” ёзган 
таниқли адиб, публицист, “Жаҳон адабиёти” журнали бош 
муҳаррири Аҳмаджон Мелибоев “Китобда жамулжам бўл-
ган каттаю кичик барча мақола, суҳбат, эссе ва ҳикояларга 
инсонни ўзини ўзи ўзгартиришига оид ғоя сингдириб юбо-
рилган”, деб таъкидлайди.

Маълумки, ижодкор ўз Ватани, халқининг қувончу 
ташвиши билан ҳамиша бирга бўлади, қайноқ ижтимоий 
воқеалар ичида яшаб, қалами чархланади, фикри ўткир-
лашади, ўзи қаламкаш ва шахс сифатида тобланади. До-

им бедор ва ҳозиржавоб публицист халқнинг тилига, халқ-
нинг дилига айланади, деб бежиз айтилмайди. Дарҳақиқат, 
ижодкор – адиб, журналист оддий халқнинг дилидаги, 
фик ридаги қувончу ташвишларни қоғозга тушира олса ёки 
баралла айта олса, унинг ёзганлари эътибор ва эътироф 
топади, ундай битикларни эл ўқийди. Шунчаки юзаки, ен-
гил-елпи, олди-қочди, хашаки нарсаларни одамлар ўқи-
майди. Бу ҳақда гапирганда, Абдурасул Жумақул кўп йил-
лардан буён ҳам матбуот соҳасида, ҳам бадиий адабиётда 
фаол ижод қилиб, халқнинг дилидагини айтиб келаётган 
ташаббускор, қатъий принципга эга ижодкорлардан бири-
га айланганини таъкидлаш ўринлидир. 

Жамият ҳаёти доимий, узлуксиз ўзгаришда, янгила-
нишда. Янгиликлар, эврилишлар тараққиётни белгилайди. 
Тараққиёт ва ривожланиш жараёнида эса хатоларга йўл 
қўйилиши мумкин. Хатолар ҳушёр тортишни ўргатади. Са-
боқ беради одамга. Китобдаги “Орзу-умидлар рўёби”, “Ян-
ги давр одимлари” каби қатор мақолаларда ўтган йилларда 
жамият ҳаётида кузатилган хато ва камчиликлар, уларни 
бартараф этиш йўллари, тараққиётнинг кейинги паллала-
рида бундай нохуш ҳолатларни такрорламаслик тўғрисида 
чуқур мулоҳаза юритилади. Масалан, “Орзу-умидлар рўё-
би” мақоласида: “Баъзида, дейлик, туман миқёсида бўлган 
бир раҳбар эшигига қатнайвериб, оддий бир сўрови ёки уни 
қийнаган муаммога ҳеч бир тайинли жавоб ололмагач, ви-
лоятга, сўнг ҳатто республикага мурожаат қилган фуқаро 
унга нохолис ва совуқ муносабатдан ҳафсаласи пир бўлиб, 
ўз дарди билан ёниб-куйгани, ақалли уни биров эшитмага-
нидан хуноби ошганини тасаввур қилинг-а...” деб мулоҳаза 
юритилади. Дарҳақиқат, кейинги етти йилда жамият ҳаёти 
ҳар томонлама чуқур янгиланди. Ўтган мавжуд вазиятга 
ҳаққоний баҳо берилди. Давлатимиз раҳбари илгари сур-
ган “Халқ рози бўлса, Яратган ҳам биздан рози бўлади”, 
деган ғоя жамият ҳаётининг барча босқич ва поғоналарида 
Янги Ўзбекистон тараққиётининг негиз-пойдевори бўлди. 
Мутафаккир шоир ҳазрат Алишер Навоийнинг “Одами эр-
санг, демагил одами, Ониким, йўқ халқ ғамидин ғами” де-
ган сатрларида нақадар улкан ҳаётий ҳикмат, фалсафа му-
жассам экани шу ўринда яна бир бор ўз тасдиғини топади. 
Зеро, ҳақиқат ҳамиша қийналади, унга осон эмас, лекин 
ҳеч қачон ўлмайди. Ҳар ҳолда, “ўлмайди”, деб ишонамиз.

Ёшлар ва таълим соҳалари таҳлил қилинган мақола-
лар китобда салмоқли ўрин эгаллайди. Барчамизга аён-
ки, Янги Ўзбекистонда янги тамаддуннинг энг катта бой-
лик-хазинаси келажак ва истиқболимиз пойдевори бўлган 
ёш авлоддир. Ҳар томонлама баркамол ёш авлодни эса 
мактаб – таълим ва тарбия муассасалари вояга етказа-
ди. Бу борада: “Аввало, биз бунёд этмоқчи бўлган Учинчи 
Ренессансни яратадиган мактабнинг ўзини қандай қилиб 
барпо этамиз?” деган саволни кун тартибига қўйиш ўринли 
бўлади. Учинчи Ренессансни барпо этиш учун, аввало, уни 
ярата оладиган мактабни ва уни бунёд этишга қодир бўл-
ган авлодни вояга етказиш зарурлиги исбот талаб этмай-
диган ҳақиқатдир.

Шу боис бугун мамлакатда ёшлар салоҳиятини оши-
риш, уларнинг таълим-тарбияси, чуқур илм олиши учун му-
носиб шарт-шароитлар яратиш борасида тизимли ишлар 
амалга оширилмоқда. Муаллиф “Ҳаёт ва умр шиддати”, 
“Юртимизнинг эртаси” сингари мақолаларида: “Шундай 
экан, энди фақат изланиш, юракдан меҳнат қилиш, бундай 
эъзоз, имкониятларни оқлай билиш керак, албатта...” деб 
хулоса чиқаради. 

Кейинги йилларда адибларда ҳам, китобхонлар ора-
сида ҳам тарихий мавзуларга қизиқиш кучайди. Бу Вата-
нимиз ва халқимизнинг ўтмишини, буюк аллома ва мута-
факкирларимизнинг илмий ва ижодий меросини яқиндан 
ўрганиш, улуғ аждодларимизнинг ибратли ҳаётидан бу-
гунги кун учун ҳам зарур хулосалар чиқариш, ўзликни анг-
лаш каби, ғоят муҳим сабаб ва омиллар билан бевосита 
боғлиқ. Узоқ ва бой тарихнинг яхши ўрганилган ёки ҳали 
пухта ўрганилмаган саҳифалари қалам аҳлини янги-янги 
асарлар яратишга ундайди. “Кундузги чироқ” тўпламида 
ҳам муаллифни тарихий мавзулар тобора кўпроқ қизиқти-
раётганига гувоҳ бўламиз. Ушбу мақолаларда тарихий 
мавзуга оид кўп лаб янги маълумотлар, илмий асосланган 
далиллар келтирилади. Бу борада, айниқса, “Бетакрор ме-
рос қадри”, “Бибихоним” каби мақолалар эътиборни тор-
тади. “Бибихоним” мақоласида муаллиф: “Руи де Клавихо 
кундалигида элчиларни бир куни Сароймулкхоним ўз саро-
пардасида қабул қилиб, уларга ўзининг ноёб бисотларини 
намойиш этганини завқ-шавқ билан ёзади”, деб таъкид-
лайди. Келтирилишича, кўпни кўрган элчиларни лол қил-
ган нарсаларнинг энг ғаройиби: “Бибихонимнинг олтин 
дарахти эди. Руи де Клавихо дарахтни одам бўйича, пояси 
эса одамнинг сонича келишини айтади. Айниқса, дарахт-
нинг барглари, новдалари, мевалари шунақа нафис ишлан-
ган эдики, бундан ҳайратланмай илож йўқ, дейди. Бундан 
ташқари, дарахт шохларида олтин қушчалар бўлиб, ҳар би-

рининг тумшуғида қимматбаҳо тошлар, ёқут, олмос, феру-
за нур сочарди, деб таърифлайди. Амир Темур вафотидан 
кейин мана шундай бебаҳо санъат мўъжизалари ҳам изсиз 
йўқ бўлиб кетган. Борларини ҳам кейинги бир ярим асрлик 
мустамлака даврида Москва, Санкт-Петербург музейлари-
га, кўп қисмини эса “буюк оға”лар ўз шахсий хазиналарига 
турли йўллар билан ўғирлаб кетишган...”.

Ватанимиз, халқимиз тарихини, содда қилиб айтган-
да, ўмариш, ўғирлашга уринишлар ҳамиша бўлган. Ҳақиқий 
воқеаларни бузиб кўрсатишга ҳаракатлар бир томон бўл-
са, иккинчи тарафдан тарихий обидалар, қимматбаҳо 
тарихий ашёлар ўғирлаб кетилган. Масалан, мақолада 
келтирилишича, ўтган асрнинг йигирманчи йиллари ниҳоя-
сида, аниқроғи, 1927 йили ҳам Бибихоним қабри очилган. 
Бармоғидаги қимматбаҳо узукни ечиб олишнинг иложи 
бўлмаганидан кейин, узук бармоқ билан “синдириб” олиб 
кетилган. Қабрга қўйилган бошқа қимматбаҳо буюмлар 
ҳам талончилар томонидан ўғирланган.

Юрган – дарё, дейдилар. Ижодкор саёҳатларга чиқи-
ши, янги одамларни, ўзга юртларни кўриши керак. Шунда 
унинг фикри, кечинмалари янгиланиб, теранлашиб боради. 
Шу маънода саёҳатномалар, сафар хотиралари китобнинг 
катта қисмини ташкил этади. Масалан, “Туташ томирлар 
диёрига сафар” мақоласи Ҳиндистон сафаридан ҳикоя 
қилса, “Тожикистон таассуротлари” мақоласида икки би-
родар халқ ўртасидаги дўстлик алоқалари бугунги кунда 
давлат раҳбарларининг ташаббуси билан изчил равишда 
кучайиб бораётгани ҳақида сўз юритилади. Келажакда та-
раққиёт учун ғоят муҳим аҳамият касб этадиган энергия 
ва сув манбалари икки мамлакат ўртасидаги яхши қўшни-
чилик алоқаларини янада кучайтиришга хизмат қилишини 
фактлар, далиллар ва ҳаётий хулосалар асосида исбот-
лайди.

Она юртга, жонажон Ватанга ҳамда меҳнаткаш халққа 
муҳаббат ва садоқат руҳи билан суғорилган долзарб мақо-
лалардан бири “Сурхон жавоҳирлари” эссесидир. Маз-
кур асарда қадим Сурхондарёнинг, Бақтрия, Чағониён-
нинг тарихда тутган ўрни, бугуни ва келажаги тўғрисида 
ҳозирги кундаги шарт-шароитлар ҳамда имкониятлардан 
келиб чиққан ҳолда мулоҳаза-мушоҳада юритилган. Воҳа 
ҳудудида яшаб, илмий-ижодий изланишлар олиб борган 
шунинг дек, улкан маънавий мерос қолдирган алломалар, 
мутафаккирлар, шоир ва адиблар, уларнинг ижоди, заҳ-
маткаш одамлари хусусида ҳикоя қилинган.

“Қувонч ва эзгулик айёми”, “Ҳаёт ва умр шиддати”, 
“Юртимизнинг эртаси” каби мақолалар миллий қадрият-
ларимиз ҳамда урф-одатларимизни асраб-авайлаш, шу 
билан бирга, келажак авлодга безавол, баркамол ҳолда 
етказиш хусусида бўлиб, жумладан, Наврўз, Хотира ва қа-
дрлаш куни, Мустақиллик каби умумхалқ байрамлари, шу-
нингдек, турли касб байрамларининг мамлакатимизда кенг 
миқёсда нишонланиши юртдошларимизнинг руҳиятини, 
одамларимизнинг кайфиятини кўтариши, шу орқали жа-
миятда барқарор ижтимоий муҳит ҳукм суришига эриши-

лишига урғу берилади. Муаллиф бу борадаги атрофлича 
мулоҳазаларига давлатимиз раҳбарининг: “Халқимиз эрта-
га эмас, узоқ келажакда эмас, бугун яхши яшаши керак”, 
деган фикрлари билан якун ясайди.

Кейинги уч-тўрт йилда дунёга бало-қазодек ёйилган 
пандемия маданият ва санъат, илм-фан ҳамда адабиёт ка-
би соҳаларда ўзига хос ва ёрқин из қолдирган халқимиз-
нинг бир неча етук фарзандларини, афсуски, шафқатсиз-
ларча орамиздан олиб кетди. Таниқли шоирлар Азим Суюн, 
Саъдулла Ҳаким, тўғрисўз журналист Қурбон Эшматов ай-
ни ижодий куч-қувватга тўлган пайтда бу ёруғ оламни тарк 
этди. Китобдаги “Шоирлик – Яратганнинг улкан ҳикмати”, 
“Шарқираб сой каби оққаним ростдир” ҳамда “Олмосдек 
кескир сўзи” мақолаларида ижод тори айни авж пардага 
кўтарилганда ногоҳ узилган ана шу уч ижодкорнинг ҳаёти 
ва фаолияти ҳақида сўз боради, уларнинг миллий адабиё-
тимиз қолаверса, журналистикамизга қўшган ўзига хос 
ҳиссаси хусусида мулоҳаза юритилади. “Инсон борки, 
ҳеч ким эрта кетсам деганини кўрмайсан. Ҳар кимнинг ҳам 
умри узун бўлсин, албатта. Лекин ҳаётда юз ёшдан ошиб 
ҳам бировга ҳеч яхшилик қилмаган, бирор ёруғ из қолдир-
маган кимсалар ҳам йўқ эмас”, дейди муаллиф “Шарқираб 
сой каби оққаним ростдир” мақоласида.

Дунё – мўъжизалар макони. Бу дунё нималарнидир 
олиб кетиладиган жой эмас... Китобдаги воқеий ҳикоялар-
дан ана шундай ўкинчли хулоса келиб чиқади. Уларни Она 
ёди, Она хотираси мавзуси бирлаштиради. “Онам”, “Қўш-
ни”, “Магнитофон”, “Чакки”, “Унутилган ваъда”, “Армон” 
каби ҳикояларнинг барчаси бир-биридан таъсирли бўлиб, 
ўқувчининг қалбини титратади. Ушбу туркум қат-қатига 
сингган ўкинч, соғинч туйғулари билан атоқли адиб Ўткир 
Ҳошимовнинг “Дунёнинг ишлари” қиссасини ёдга солади, 
уларнинг орасида ажиб бир ҳамоҳангликни кўрасиз...

Юнон донишманди Диоген кундуз куни чироқ кўтариб 
юрган, ундан: “Нима излаб юрибсиз?” деб сўрашганида, 
“Одам излаяпман”, деган экан. Таниқли адиб, публицист 
Абдурасул Жумақулнинг “Кундузги чироқ” китобида яхши 
одамлар, самимий, содда, виждонли, имони бутун одамлар 
“ҳаёт чироқлари” деб таърифланади. Яхшиямки, улар бор 
экан. Ўшалар-да, Уйғоқ сўзни – Виждон сўзини айта олади-
ган ва ёза оладиганлар... Ўзининг тор манфаатларидан бир 
қадам нарини кўрмайдиган қалби ва ақли сўқир каснинг 
эл-юрт учун, одамлар учун жон куйдириб, ёниб сўз айтга-
нига ёки бирор савобли, хайрли ишга қўл урганига гувоҳ 
бўлганмисиз?..

Ўқувчи қалбида ҳаяжон ва ҳиссиёт қўзғайдиган, 
ён-атрофда рўй бераётган воқеалар моҳиятини, ўз ҳаёти 
мазмунини бир қур таҳлил қилишга ҳамда холис баҳо бе-
ришга ундайдиган “Кундузги чироқ” китоби синчков ки-
тобхоннинг чуқур ва самимий меҳрига сазовор бўлади, 
деб ишонамиз.

Салим АШУР,
Ўзбекистонда хизмат кўрсатган журналист

– Аёллар эркакларга қараганда кўп (68 %) китоб  
сотиб оладилар. 

– Дунёда сотиладиган китобларнинг ярмидан  
кўпини 45 ёшдан ошган кишилар сотиб оладилар.  

– Италиялик Рио Козелли энг зерикарли китобларни тўплайди. 
Унинг коллекцияси 10 000 жилддан иборат. Бир омадсиз  

итальян шоири китоби Козелли коллекциясидан ўрин олганини 
билгандан сўнг, ўзини ўзи ўлдиришига бир баҳя қолган.

– Болани ўқишга ўргатиш учун энг қулай давр 4-6 ёшлик пайтидир.  
Уни 7 ёшдан кейин ўқишга ўргатиш бироз қийин кечади.

– Ҳозирги пайтда дунёдаги энг катта китоб – “Бу – Муҳаммад (с.а.в.)” деб 
номланган бўлиб, оғирлиги 1,5 тоннадир. Китоб 429 саҳифадан иборат.  

Уни 9 ой давомида 50 киши тайёрлаган. 2,7 миллион доллар сарфланган. 
Китоб Дубайдаги савдо марказида сақланади.

Манба: ziyouz.uz

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Абдулла ЧИМИРЗАЕВАбдулла ЧИМИРЗАЕВ

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар::  
қабулхона –  қабулхона –  
71 215-63-80  71 215-63-80  
(тел./факс).(тел./факс).

Обуна ва реклама  Обуна ва реклама  
бўлими –  бўлими –  

71 255-68-50.71 255-68-50.

“XXI asr” ижтимоий-сиёсий газетаси  “XXI asr” ижтимоий-сиёсий газетаси  
Ўзбекистон Матбуот ва ахборот  Ўзбекистон Матбуот ва ахборот  

агентлиги (ҳозирги Ўзбекистон Республикаси  агентлиги (ҳозирги Ўзбекистон Республикаси  
Президенти Администрацияси ҳузуридаги Ахборот ва Президенти Администрацияси ҳузуридаги Ахборот ва 
оммавий коммуникациялар агентлиги)нинг 2011 йил  оммавий коммуникациялар агентлиги)нинг 2011 йил  
14 июнда 0009-рақами билан рўйхатдан ўтказилган.14 июнда 0009-рақами билан рўйхатдан ўтказилган.

“Шарқ” нашриёт-матбаа акциядорлик  “Шарқ” нашриёт-матбаа акциядорлик  
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида  Газета офсет усулида, А-2 форматида  
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 545 Буюртма рақами: Г – 545 
Адади: 4900Адади: 4900

Баҳоси келишилган нархда.Баҳоси келишилган нархда.
Топширилди – 19:45Топширилди – 19:45

Саҳифаловчи:  Саҳифаловчи:  
Маъруфжон РаҳмоновМаъруфжон Раҳмонов

Таҳририятга келган қўлёзмалар тақриз  Таҳририятга келган қўлёзмалар тақриз  
қилинмайди ва муаллифларга  қилинмайди ва муаллифларга  

қайтарилмайди.қайтарилмайди.

© “XXI asr”дан олинган маълумотларга манба  © “XXI asr”дан олинган маълумотларга манба  
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи  Муаллифлар фикри таҳририят нуқтаи  
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри  Тошкент шаҳри  

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ruБош муҳаррир Бош муҳаррир 

Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Бахтиёр ЯКУБОВБахтиёр ЯКУБОВ

Мавлуда ХЎЖАЕВАМавлуда ХЎЖАЕВА

Дилшод ШОУМАРОВДилшод ШОУМАРОВ
Сирожиддин САЙЙИДСирожиддин САЙЙИД  
Акшагул ТУЛЕГЕНОВААкшагул ТУЛЕГЕНОВА

Нодир ЖУМАЕВНодир ЖУМАЕВ
Шуҳрат АСЛОНОВШуҳрат АСЛОНОВ

Насимжон АЛИМОВНасимжон АЛИМОВ

IJTIMOIY-
SIYOSIY
GAZETA

Газета таҳририят компьютерГазета таҳририят компьютер
марказида терилди.марказида терилди.

“ҲАҚ ТАОЛОНИНГ ҲУЗУРИГА  
НИМА БИЛАН БОРАМАН?”

Санъаткорнинг кундалигида қолган сийрати

БОТИР ЗОКИРОВ 
ТЎҒРИСИДА ЭЪТИРОФЛАР

УлуF ижодкорга 
муносиб ¸дгорлик

ТОШКЕНТ ШАҲРИДА МИЛЛИЙ ЭСТРАДА САНЪАТИ АСОСЧИСИ, ЎЗБЕКИСТОН 
ХАЛҚ АРТИСТИ БОТИР ЗОКИРОВ ҲАЙКАЛИ ОЧИЛДИ. ШУ МУНОСАБАТ БИЛАН 
ЎТКАЗИЛГАН ТАДБИРДА ПРЕЗИДЕНТ ШАВКАТ МИРЗИЁЕВ ИШТИРОК ЭТИБ, САНЪАТ 
МУХЛИСЛАРИНИ ҚИЗҒИН ТАБРИКЛАДИ.

Ботир Навоий ва унинг асарлари ҳақида билганларини, отасидан эшитганларини кўп гапи-
рар, доим қўлида ШОИРнинг бирор асари бўларди. У Мажнун образига ёшлигидан чексиз муҳаб-
бат қўйган эди. Ўн тўрт ёшида “Мажнун” деб аталган картина чизди... Мажнуннинг синиқ чеҳраси, 
ҳасратли кўзлари юракни эзиб юборади... 

Бу картинани Ботирнинг илк автопортрети дейиш мумкин.
Анвар Мақсудов

У ўзига ёқмаган, юрагини жизиллатмаган қўшиқни айтмасди. Агар қўшиқ ёмон чиқса, “ҳо-
шим” бўлиб қолибди-ку, Икром ака”, дерди кулиб... Ботирни Москвада жуда севишар, орзиқиб 
кутишар ва унга катта санъаткор деб қарашарди. Афсуски, уни ўзимизда тушунадиганлар, кўнг-
лига, дардига қулоқ соладиганлар йўқ ҳисоби эди. У ҳеч қачон санъатни тушунмаган маънан саёз 
амалдорлар олдида эгилмади. Ботир ҳавас қилар даражада ҳар жиҳатдан мард эди...

Икром Акбаров

Ботир Зокиров муваффақиятининг ўзига хос сири: у сохта қаҳрамонликни ўйламаган. Ҳеч 
қачон партия ва комсомолни, “халқлар доҳийси”ни мадҳ этувчи мадҳиялар куйламаган, сарой қў-
шиқчиси бўлмаган. Унинг санъати шахси каби сиёсий юклардан озод эди. Ботирнинг қўшиқлари-
даги мазмун, оҳанг, ижро ягона мақсад – энг эзгу туйғулар ва фикрларни уйғотишга қаратилганди. 

...“Маро-бибус”да қатлга олиб кетилаётган қаҳрамон севгилисидан сўнгги бўсани сўраяпти... 
зоҳиран фожиали. Аммо Ботирнинг ижросида умидсизлик йўқ, уни тинглай туриб, инсон руҳининг 
мангулигига яна бир бор имон келтирасиз.

Фотима Шарипова

Боламнинг сал ўжарроқ ва тортинчоқ феъли бор эди. Охирги касал бўлганида дори олишга 
пули қолмабди. Тортиниб, ҳеч қайсимизга айтмаган. Сезиб қолиб пенсиямни элтиб бердим. Ўшан-
да жуда хижолат бўлди болагинам... Мен Ботиржонимнинг концертларига киролмасдим. Унинг 
ноласига юрагим дош беролмайди...

Шоҳиста ая

Ботирда саҳнага чиқиши билан зални ўзига сеҳрлаб олиш қобилияти кучли эди. У қўшиқни 
образга кириб куйларди. Унинг ўртамиёна, саёз қўшиқлари йўқ ҳисоб. Ботир чинакам буюк санъ-
аткор. Бунақаси қайтиб туғилмайди. У ўзбек халқининг катта қалбли фарзанди, юксак истеъдод ва 
маданият эгаси эди. Ботир кетиб гўё Тошкент ҳам, Ўзбекистон ҳам ҳувиллаб қолганга ўхшайди...

Тамарахоним

У майда-чуйда гапларга парво ҳам қилмас, улуғ-улуғ минбарлардан эшитадиган мақтовларга 
ҳам бепарво эди. Аммо бир жиҳати барча фазилату ўзига хосликларидан устун: энг чигал муам-
молар ҳақида гапираётганида ҳам қандайдир паришон экани сезилиб турарди... 

Бир эмас – бир неча одамга ўхшар, бир неча истеъдодларга насиб этиши мумкин бўлган 
қобилиятга эга шахс эдики, кўнгли тусаган томонга назарини қаратар – бу йўриғда бағоят эркин- 
озод инсон эди.

***
У сиймога хаёлан боқсам – боққим келаверади: ҳа, ундай улуғларнинг, ҳатто сифатлари ҳақи-

да ҳам муҳокама юритиш ортиқчадек туюлади. Уларни кузатиш лозим, ҳамсуҳбат бўлиш лозим, 
севиш лозим ва Аллоҳ таоло шундай сараларни-да яратиб қўйганига шукрона демак лозим.

Шукур Холмирзаев

Уни севиш лозим Хаёлларга бир умр осилиб яшашинг 
учун оломон шовқини етадиган жойдан 
анча олисда, кўнгил аршида қўним 
топган Ботир Зокиров ноласининг ўзи 
кифоя... Санъаткор кундалигидаги 
фикрлар туғёни эса нега дўстлари 
Владимир Висоцкий ва Иосиф Кобзон 
сингари исён рамзи ё сарой қўшиқчиси 
бўлмасдан, фақат “Қайдасан бахт, қайда 
сенинг ёруғ қиёфанг?” дея Инсоннинг 
шикаста орзуси ва фарёдидан 
ўртанганини айтади... 

Сурату сийрат уйғунлигининг ноёб 
тимсоли бўлмиш бу бебаҳо ШАХС, 
шубҳасиз, ўзбек маданияти тарихидаги 
чинакам ҲОДИСАдир...

1. Айрилишни истамаганим “болалик” 
тугади. Йигирма саккиздаман – на феъл хис-
лат, на маълум бир нуқтаи назар ва на билим 
орттирдим. Оддий ҳавасманд, ичи пўк вай-
сақи. Ёқимтой вайсақи. Қачонки ўзимга кўз-
гуни тутсам, буларнинг ҳаммаси аниқ кўзга 
ташланади. Мана, ўз-ўзингдан сўрайдиган 
фурсат етиб келди. Ман Ҳақ таолонинг ҳу-
зурига нима билан бораман? Ҳеч вақом йўқ. 
Нафақат жисмоний, маънавий жиҳатдан ҳам 
заифман...

2. Навоий, Улуғбек, Пушкин, Лермон-
товларнинг замондошлари қанчалар омад-
ли эди. Менга эса Хачатурян, Шостакович, 
Плисецкаялар билан бир замонда яшаш на-
сиб этди. Бу – бахт! Ҳай-ҳай, тўхтанг, ўртоқ 
Зокиров. Сиз кимсиз ўзи? Ўзингизни ким 
деб чоғлаяпсиз? Бор-йўғи тўлиқсиз ўрта 
маълумотли хизмат кўрсатган артист. Нақа-
дар кулгили?

3. Агар юракда иштиёқ бўлса, қилаёт-
ган ишингга ишонсанг, санъатнинг барча 
турларида (истеъдод ҳисобига, албатта) ўз 
кучинг ни синаб кўрсанг бўлади. Бунинг учун 
билимли, ҳақиқатгўй, эътиқодли, энг муҳи-
ми, имонли бўлиш керак.

4. Агар одам табиатан истеъдодли бўл-
са, у билан ҳар қандай ишда тил топишиш 
осон. Истеъдодларни осонгина қизиқтириш, 
жалб этиш ёки ҳафсаласини тез пир қилиш 
ҳам мумкин. Унга сал-пал ёрдам берсанг, қа-
ловини топсанг, унинг ўзи ўз овози, иқтидо-
рининг барча гўзаллигини сезиб қолади. Ё 
истеъдодининг бир қиррасини очадики, шу-
нинг ўзи ҳам етарли.

5. Эй, Худойим, нақадар ёввойилик, ма-
даниятсизлик. Уч соат номерларни томоша 
қилиб, барибир, бир йил, беш йил, ўн йил 
олдинги ҳукумат тадбирларида кўрсатил-
ган қўшиқларни танлаб олишди. Бир қадам 
силжиш йўқ. ЎЗИнг инсоф бер бу нотавон-
ларга. Мабодо Унга ёқмай қолса-чи? Хуллас, 
даққиюнусдан қолган қақир-қуқурларни орт-
моқлаган бу арава шу алфозда кетаверади...

6. ...Залга қарамасликка тиришиб, қў-
шиққа сингиб кетаман... Ер юзида мендан 
бахтиёрроқ кимса йўқ. Шундай дақиқалар 
ҳаққи ҳурмати яшасанг арзийди.

7. Санъат саройида Ўзбекистон мада-

ният арбобларининг хориж журналистла-
ри билан учрашуви бўлди. Маданият вази-
ри “Ўзбекистон маданияти қирқ йил ичида” 
мавзусида энса қотирарли “афсонавий 
ютуқлар”нинг зерикарли ҳисоботини ўқиди. 
Маъруза ярмига етмай, деярли барча жур-
налистлар зални намойишкорона тарк этиш-
ди. Ғоят кулгили ва аламли манзара.

8. Мен лоқайдликнинг ўтиб бўлмас де-
ворига ўзимни беҳуда уряпман... 

9. ...Ўзбекистондан кетиш ниятим йўқ. 
Кучим, сабр-тоқатим, асабларим дош бер-
гунча йўлимдан қайтмайман...

10. Ниҳоят бугун мен ўзимнинг ҳақиқий 
ўрнимни билдим. Тушунтириб қўйишди. 
 Театр директори ишимдаги энг муҳим нар-
са молиявий ишлаб чиқариш режаси экани-
га мени “ишонтирди”. Нимани куйлашингдан 
қатъи назар, режани бажар! Бошқа йўл йўқ. 
Ҳеч тушунолмайман – ахир, булар бир-бири-
га мутлақ ўгай тушунча-ку!

11. Маданият вазиридан жамоани 
йиғиб, ҳукумат дала ҳовлисига бор, де-
ган буйруқ олдим. Ҳаммамизни каталакдек 
хонага тиқишди. Идиш-товоқларнинг та-
рақлаши ва чалпиллашлар орасида Наво-
ий, Пушкин шеърларига басталанган мусиқа 
оқарди. Қабул тугаши билан вазирнинг ўзи 
ҳаммамизни лутф билан столга таклиф этди. 
Бу тавозедан ўзимни “бахтиёр” сезиб залга 
чиқдим. Меҳмонлар тарқалиб кетишяпти. 
Қайсидир арбобнинг айтишича, зодагон-
ларнинг сарқитини ейиш имконияти туғил-
ганидан хурсанд бўлишимиз керак экан. Шу 
пайтгача ўзимни бу қадар ҳақоратланган ҳис 
қилмаган эдим.

12. Бу амалдорлар санъатни лавози-
ми важидан мулоҳаза қилмаганда у қадар 
хавфли эмас. Даҳшатлиси, уларнинг калта-
бинлиги, даққи диди маълум бир даражага 
кўтарилади, мезонга айланади. Шу учун ҳам 
уларни ҳурмат қилмайман, ҳатто салом-алик 
қилишни хоҳламайман.

13. Ҳар қандай санъат асари ўз миллий, 
тарихий замини билан чатишиб кетмас экан, 
профессионал бўла олмайди. Шу жиҳатдан 
“Ялла”нинг изланишларини қўллаб-қувват-
ласа арзийди.

14. Ҳақиқий санъаткорлик истеъдод ва 
меҳнатни виждон билан уйғунлаштирган ки-

шигагина насиб қилади.
15. Бошни қотирасан. Фалсафага муро-

жаат этасан – “Инсониятга фойданг тегиши 
учун ўқи”, “Инсоният учун ижод қил”... Аммо 
бировнинг дардини ўз дарди деб биладиган 
оддий одам бўлиш ҳар кимга насиб этмайди. 
Афсус, буни ўқитишмайди.

16. Йиллар бўйи ўзлигингни йўқотмай 
қолиш учун қандай кўнгилга, қандай беғу-
бор, куйинчак юракка эга бўлиш керак?

17. Менимча, самимий юморни, кулгини 
тушунган одамнинг дили пок бўлади.

18. Ҳар доим ҳар бир санъаткорнинг 
ёмон ишидан хулоса чиқараман, яхши иши-
дан қувонаман. Иложи борича ҳасаддан 
узоқ юраман. Ҳасадчи одам юзига қора куя 
суртиб олганга ўхшайди.

19. Ҳалол, имонли, менга ҳамфикр ки-
шилар борлигини биламан, аммо улар мен-
га нима ҳам ёрдам бера оларди? Уларнинг 
аҳволи ҳам дуруст эмас. Баъзилари мен-
дан-да абгор. Буни Шекспир хўп келиштириб 
айтган-да: “Фазилат иллатдан узр сўрабди”.

20. Сеҳрли мусиқани тинглаб ўзин-
гни еттинчи осмонда ҳис этасан. Аламу 
оғриқлардан нишон йўқ, фақат оҳанглар, 
оҳанглар... Оҳанглар эркин қуш мисол сени 
юксакларга элтади. Кўнглингдаги барча ғу-
борлар ювилиб кетган. Кўзларингдан сиза-
ётган ёшни сезасан...

21. Бу дунёда бошқа ҳеч нарса йўқ! Ба-
ри рўё! Фақат, фақат мусиқа қолди. ...Йўтал 
оҳангга аралашиб кетди. Ҳечқиси йўқ. Ахир, 
мусиқа янграяпти! Борлиқ қанчалар гўзал...

Саҳифани Иқбол ҚЎШШАЕВА тайёрлади.

– Бугун ўзига хос санъат ва маданият байрами. 
Ушбу қувончли воқеа билан сиз азизларни, раҳматли 
Ботир Зокировнинг яқинлари ҳамда мухлисларини, бу-
тун халқимизни самимий муборакбод этаман, – деди 
Президент.

Ботир Зокиров 1936 йили санъаткорлар оиласида 
туғилиб, вояга етган. 29 ёшида Ўзбекистон халқ артисти 
унвонига сазовор бўлган. 2000 йили “Буюк хизматлари 
учун” ва 2021 йили эса “Эл-юрт ҳурмати” орденлари билан 
мукофотланган.

Давлатимиз раҳбари хонанданинг беназир истеъдод 
ва инсоний фазилатларини эътироф этди. 

Ботир Зокиров жуда қисқа – 49 йил умр кўрган. Лекин 
шу йиллар давомида ўзидан ранг-баранг ва бой ижодий 
мерос қолдирган. Унинг сеҳрли овози юртимиздаги ҳар 
бир хонадонга кириб бориб, халқимиз қалбидан, санъати-
мизнинг олтин фондидан жой олган. Дунёнинг маданият 
пойтахтларида ўзбек санъатини зўр муваффақият билан 
намойиш этган.

Хонанда 1955 йили, айни кучга тўлган пайтида оғир 
дардга йўлиқади. Бир неча марта жарроҳлик амалиётла-
рини бошидан ўтказади. Шифокорлар унга қўшиқ айтишни 

тақиқлаб қўяди. Лекин шу аҳволда ҳам ижоддан, куйлаш-
дан тўхтамайди. 

Ботир Зокиров умр бўйи янгиликка интилиб яшади. 
Шарқ фольклори ва замонавий эстрада санъатини уйғун-
лаштириб, “Мюзик холл” ижодий жамоасини ташкил эт-
ган, хонанда ва композитор сифатида кўплаб истеъдодли 
ёшларга устозлик қилди. Республикамизда хизмат кўрсат-
ган “Ялла” ансамблининг ташкил топишида Ботир Зоки-
ровнинг хизматлари беқиёсдир.

Буюк санъаткорнинг сўнмас хотирасини эъзозлаш, 
ижодий меросини ўрганиш бўйича кўп ишлар қилинмоқда. 
Хусусан, Президент қарорига кўра, 2021 йили Ботир Зоки-
ровнинг 85 йиллик таваллуд айёми кенг нишонланди. Улуғ 
ҳофиз номидаги миллий мукофот таъсис этилди. У ҳақда 
илмий ва бадиий асарлар, ҳужжатли фильм ҳамда спек-
такллар яратилди. Яқинда Ботир Зокировнинг хотира ке-
часи мамлакатимиз жамоатчилиги ҳамда хорижий давлат-
лардан ташриф буюрган атоқли санъаткорлар иштирокида 
катта шодиёна қилинди.

Ботир Зокиров таҳсил олган Ўзбекистон давлат кон-
серваторияси жойлашган кўчага у кишининг табаррук но-
ми берилди. Ушбу консерватория ҳузурида Ботир Зокиров 

номидаги миллий эстрада санъати институти барпо этил-
ди. Энди бу ерда ҳайкал ўрнатилиши мажмуага янада кўрк 
бағишлади.

– Бу ҳайкал Ботир Зокиров хотирасига ўрнатилган 
рамзий бир тимсолдир. Айни пайтда Янги Ўзбекистонда 
маданият, санъатни равнақ топтириш йўлида олиб бораёт-
ган барча ислоҳотларимиз ва уларнинг амалий натижала-
ри бу улуғ ижодкорга энг муносиб ёдгорлик бўлади, – деди 
давлатимиз раҳбари. 

Ботир Зокиров ижодий феномени миллий санъати-

миз тарихида бутун бир даврни ташкил этиши таъкидлан-
ди. Унинг бой меросини чуқур ўрганиш ва халққа етказиш 
ишларини давом эттириш мақсадида Вазирлар Маҳкама-
сига алоҳида қарор тайёрлаш топширилди. Унда Тошкент 
шаҳрида санъаткорнинг мемориал музейини барпо этиш, 
эстрада санъати бўйича Ботир Зокиров номидаги халқа-
ро кўрик-танлов ҳамда талабалар учун давлат стипендияси 
жорий этиш, бадиий фильм яратиш, Миллий эстрада сим-
фоник оркестри фаолиятини ҳар томонлама қўллаб-қув-
ватлаш каби вазифалар кўзда тутилади.


